
Улсын  Их Хурлын 2002 оны хаврын ээлжит чуулганы 7 дугаар сарын 9-ний өдөр /Пүрэв гариг/-ийн чуулганы  нэгдсэн хуралдаан  16 цаг 16 минутад эхлэв. 


Хуралдааныг Улсын Их Хурлын дарга С.Төмөр-Очир нээж, гишүүдийн ирц, хэлэлцэх асуудлыг танилцуулав.


Хуралдаанд  ирвэл зохих 76 гишүүнээс  59 гишүүн ирж, 77,6 хувийн ирцтэй байв. 


Чөлөөтэй:  Д.Оюунхорол, Л.Гүндалай, Ц.Дамиран, Н.Баяртсайхан, С.Оюун, Р.Сандалхан, .Баатарзориг, Х.Жекей, Н.Энхболд, Р.Цогтбаатар, Д.Алтай, Ч.Улаан, Д.Базарсад, О.Нигамет, Д.Оюунхорол, Ө.Энхтүвшин, Н.Энхбаяр. 


Нэг. Төрийн захиргааны албаны зөвлөлд нэр дэвшүүлэх тухай

Хэлэлцэж буй асуудлын талаар УИХ-ын Тамгын газрын Ерөнхий нарийн бичгийн дарга Д.Батбаатар, хуулийн зөвлөх Д.Насанжаргал, Төрийн байгуулалтын байнгын хорооны зохион байгуулагч Г.Чагнаадорж нар оролцов.


Уг асуудлын талаар  Улсын Их Хурлын гишүүн Ц.Оюунбаатар асуулт асууж,  Улсын Их Хурлын гишүүн Д.Дэмбэрэл хариулав.


Төрийн  захиргааны  албаны зөвлөлийн гишүүнд  нэр дэвшүүлэх тухай  Төрийн байгуулалтын байнгын хорооны дүгнэлтийг  Байнгын хорооны дарга Д.Дэмбэрэл танилцуулав. 


Улсын  Их Хурлын гишүүдээс асуулт гарсангүй.


С.Төмөр-Очир: Байнгын хорооны  саналаар  Багаажавын Өнөбаатарыг Төрийн  захиргааны албаны зөвлөлийн гишүүнээр томилъё.


Зөвшөөрсөн 
50


Татгалзсан

3


Бүгд 


53                                     94,3 хувийн саналаар томиллоо.


С.Төмөр-Очир: Б.Өнөбаатарыг Төрийн захиргааны албаны зөвлөлийн гишүүнээр томилсон тухай  Улсын Их Хурлын тогтоолыг баталъя.


Зөвшөөрсөн

52


Татгалзсан 

0


Бүгд 


52

                 100 хувийн саналаар батлагдлаа.


Улсын Их Хурлын дарга С.Төмөр-Очир Төрийн захиргааны албаны зөвлөлийн гишүүнээр томилогдсон Б.Өнөбаатарт баяр хүргэж, ажлын их амжилт хүсэв. / Алга  ташив/


С.Төмөр-Очир: Х.Шаандарыг Төрийн албаны зөвлөлийн гишүүнээс чөлөөлөх тухай Улсын Их Хурлын тогтоолын төслийг баталъя. 



Зөвшөөрсөн

50


Татгалзсан 

2


Бүгд 


52


      96,2 хувийн саналаар батлагдлаа.


Хоёр. Нийгмийн салбарын  хувьчлал, өөрчлөн байгуулалтын үндсэн чиглэл батлах тухай УИХ-ын тогтоолын төсөл, Төрийн болон орон нутгийн өмчийн  тухай хуульд нэмэлт, өөрчлөлт оруулах тухай хуулийн төсөл /Анхны хэлэлцүүлэг/


Хэлэлцэж  буй асуудалтай холбогдуулан ажлын хэсэгт Нийгмийн хамгаалал, хөдөлмөрийн сайд Ш.Батбаяр,  Боловсрол, соёл, шинжлэх ухааны сайд А.Цанжид, Эрүүл мэндийн сайд П.Нямдаваа, Төрийн өмчийн хорооны дарга Л.Пүрэвдорж,  Хууль зүй, дотоод хэргийн яамны Газрын дарга Д.Баярсайхан, Төрийн өмчийн хорооны Газрын дарга Б.Цэцэг-Очир, Эрүүл мэндийн яамны Газрын дарга Б.Чимэддагва, Боловсрол, шинжлэх ухааны яамны  Газрын дарга П.Гансүх,  Нийгмийн хамгаалал, хөдөлмөрийн яамны Газрын дарга Ч.Дагвадорж,  УИХ-ын Тамгын газрын  Ерөнхий нарийн бичгийн дарга Д.Батбаатар,   хуулийн ахлах зөвлөх Б.Балган нар оролцов.


Тогтоолын төслийн талаар Нийгмийн бодлогын байнгын хороо, Эдийн засгийн байнгын хороо хамтарсан дүгнэлтийг Байнгын хорооны дарга Т.Ганди  танилцуулав. 


Байнгын хорооны дүгнэлттэй холбогдуулан Улсын Их Хурлын гишүүдээс асуулт гарсангүй.

 Улсын Их Хурлын урилгаар Европын Парламентын Төв Азийн орнууд болон Монголын Бүлгэмийн дарга  Петро тэргүүтэй Европын парламентын төлөөлөгчид чуулганы нэгдсэн хуралдаантай танилцав. 


С.Төмөр-Очир: 1.Төрийн болон орон нутгийн өмчийн тухай хуулийн 33 дугаар зүйлд дараахь агуулгатай 3 дахь хэсэг нэмэх:


"З.Нийгмийн салбараас өөрчлөлт шинэчлэлт хувьчлалт хийх байгууллагуудын жагсаалтыг Засгийн газар, Нийгмийн бодлогын болон Эдийн засгийн байнгын хороотой зөвшилцөн жил бүр батална." гэсэн УИХ-ын гишүүн Н.Гэрэлсүрэн, Б.Эрдэнэбилэгт нарын санал. Байнгын хороод дэмжсэн. Байнгын хороодын саналыг дэмжье.


Зөвшөөрсөн 
38


Татгалзсан 

14


Бүгд 


52


      73,1 хувийн саналаар дэмжигдлээ.


С.Төмөр-Очир: "Төрийн болон орон нутгийн өмчийн тухай хуульд нэмэлт, өөрчлөлт оруулах тухай" хуулийн төслийн 651 дүгээр зүйлд дараахь агуулгатай З дахь хэсэг нэмэх:


"З.Нийгмийн салбарын хувьчлал, өөрчлөн байгуулалтын үйл ажиллагаанд дараахь зарчим баримтална:



1/үйл ажиллагааны чиглэл, хөрөнгийн зориулалтыг өөрчлөхгүй байх;



2/үйлчилгээ, үйл ажиллагааны хүрсэн түвшинг бууруулахгүй байх;



3/үйлчилгээнд хамрах хүрээг өргөтгөх;



4/ил тод, нээлттэй байх;



5/ажиллагчдад учрах эрсдэлийг бууруулах”  гэсэн Байнгын хороо дэмжсэн санал байна.


Байнгын хорооны саналыг дэмжье.


Зөвшөөрсөн 
47


Татгалзсан 

5


Бүгд 


52

                 90,4 хувийн саналаар дэмжигдлээ.


С.Төмөр-Очир: "Нийгмийн салбарын хувьчлалын тухай бие даасан хууль боловсруулан батлах" гэсэн УИХ-ын гишүүн Б.Эрдэнэбатын гаргасан саналыг Байнгын хороод дэмжээгүй.



Байнгын хороодын саналыг дэмжье.


Зөвшөөрсөн 
36


Татгалзсан 

16


Бүгд 


52

              69,2 хувийн саналаар дэмжигдлээ.


С.Төмөр-Очир: Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуульд 65-ын 1-д, З дугаар заалт болгож:


1.Энэ хуулийн 652, 653, 654 дугаар зүйлд заасан гэрээний үндсэн дээр ажил, үйлчилгээ явуулж буй иргэн хуулийн этгээд уг объектыг үндсэн зориулалтаар нь ашиглана.


2.Гэрээний үндсэн дээр ажил үйлчилгээ явуулахад шаардлагатай тохиолдолд төрөөс үнэ, тарифын жишгийг тогтооно гэсэн УИХ-ын гишүүн Ц.Өөлд, Ц.Дамирангийн санал,  Байнгын хороод дэмжээгүй. 


Байнгын хороодын саналыг дэмжье.


Зөвшөөрсөн 
31


Татгалзсан 

18


Бүгд 


49

       63,3 хувийн саналаар дэмжигдлээ.


С.Төмөр-Очир: Төслийн нэрийг "Нийгмийн салбарт өөрчлөлт шинэчлэлт, хувьчлал хийх үндсэн чиглэл батлах тухай" гэж өөрчлөх  гэсэн УИХ-ын гишүүн Б.Шаравсамбуугийн санал байна. Байнгын хороодын  саналыг  дэмжье.


Зөвшөөрсөн 
42


Татгалзсан 

7


Бүгд 


49

               85,7 хувийн саналаар дэмжигдлээ.


С.Төмөр-Очир: Төсөлд хувьчлагдах объектын үнэлгээг хийхдээ балансад буй хөрөнгийн зах зээлийн үнийн дундаж ханшаар үнэлэх зарчмыг баримтлах гэсэн заалт шинээр нэмэх  гэсэн  УИХ-ын гишүүн Ц.Дамирангийн санал. Байнгын хороод дэмжээгүй.  


Байнгын хороодын саналыг дэмжье.


Зөвшөөрсөн 
41


Татгалзсан 

9


Бүгд 


50      

               82,0 хувийн саналаар дэмжигдлээ.


С.Төмөр-Очир: Төсөлд нийгмийн салбарын хувьчлалтай холбогдуулж хөрөнгийн үнэлгээ хийхдээ аж ахуйн нэгжтэй адил бизнесийн шинж чанарыг агуулахгүй гэсэн заалт шинээр нэмэх гэсэн УИХ-ын гишүүн Д.Цэвээнжавын санал.


Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
39


Татгалзсан 

11


Бүгд 


50

              78,0 хувийн саналаар дэмжигдлээ.


С.Төмөр-Очир: Төсөлд  "Нийгмийн салбарын хувьчлалтай холбогдуулан хөрөнгийн үнэлгээ хийхдээ үйлчилгээ болон нийгмийн хэрэгцээний шинж чанарыг агуулсан байна" гэсэн заалт шинээр нэмэх гэсэн  УИХ-ын гишүүн Б.Эрдэнэбатын санал байна. Байнгын хороод дэмжээгүй.


Байнгын хороодын саналыг дэмжье.


Уг саналын талаар УИХ-ын гишүүн Б.Эрдэнэбат, Т.Очирхүү нар санал хэлэв. 


Зөвшөөрсөн 
34


Татгалзсан 

17


Бүгд 


51

                66,7 хувийн саналаар дэмжигдлээ.


С.Төмөр-Очир: Төслийн 1.4-д "удирдлагын, гүйцэтгэлийн, түрээсийн гэрээгээр ажиллуулах журмыг Төрийн өмчийн хороо холбогдох асуудал эрхэлсэн төрийн захиргааны төв байгууллагын саналыг үндэслэн баталж, хэрэгжилтэд хамтран хяналт тавих" гэсэн заалт шинээр нэмэх гэсэн УИХ-ын гишүүн Ц.Өөлдийн санал. Байнгын хороодын саналыг дэмжье.


Зөвшөөрсөн 
43


Татгалзсан 

8


Бүгд 


51

           84,3 хувийн саналаар дэмжигдлээ.


С.Төмөр-Очир: Төслийн 1.4-ийн "… аж ахуйн нэгж…" гэснийг хасах  гэсэн ажлын хэсгийн санал байна. Байнгын хороод дэмжээгүй. Байнгын хорооны саналыг дэмжье.


Зөвшөөрсөн 
44


Татгалзсан 

7


Бүгд 


51

               86,3 хувийн саналаар дэмжигдлээ.


С.Төмөр-Очир: Төслийн 1.5-д хувьчлал, өөрчлөн байгуулалтын хүрээ гэснийг хувьчлал, хувьчлалын бэлтгэлийг хангах арга хэмжээ гэж хугацаагаар явагдах арга хэмжээний ялгаагаар зааглах  гэсэн УИХ-ын гишүүн Р.Гаваагийн санал. Байнгын хороод дэмжээгүй


Байнгын хороодын саналыг дэмжье.


Зөвшөөрсөн 
42


Татгалзсан 

9


Бүгд 


51

                82,4 хувийн саналаар дэмжигдлээ.


С.Төмөр-Очир: Төслийн 1.5.1-ийн "бүх шатны сургууль, цэцэрлэг" гэснийг хасах гэсэн УИХ-ын гишүүн С.Дуламын санал байна. Байнгын хороод дэмжээгүй. Байнгын хорооны саналыг дэмжье.


Зөвшөөрсөн 
37


Татгалзсан 

14


Бүгд 


51

                 72,5 хувийн саналаар дэмжигдлээ.


С.Төмөр-Очир: Төслийн 1.5.1-ээс "Эрдэм шинжилгээний хүрээлэн" гэсэн хэсгийг хасах  гэсэн УИХ-ын гишүүн Б.Чадраагийн санал байна.
Байнгын хороод дэмжээгүй.


Улсын Их Хурлын гишүүн Б.Чадраа саналаа татаж авлаа. 


С.Төмөр-Очир: Төслийн 1.5.2-ын З дахь заалтын "… болон сумын…" гэснийг хасах  гэсэн УИХ-ын гишүүн С.Дуламын санал. Байнгын хороод дэмжээгүй. Байнгын хорооны саналыг дэмжье.


Зөвшөөрсөн 
33


Татгалзсан 

18


Бүгд 


51

                 64,7 хувийн саналаар дэмжигдлээ.


С.Төмөр-Очир: Төслийн 2.1.1-д "багш, соёл, урлагийн мэргэжлээр дээд боловсрол эзэмшүүлдэг төрийн өмчийн коллежийн зардлыг төр хариуцах" гэсэн өгүүлбэрийн "коллежийн" гэснийг "бакалавр, дипломын дээд боловсрол эзэмшүүлдэг сургалтын байгууллагын" гэж өөрчлөх гэсэн УИХ-ын гишүүн Г.Нямдаваагийн санал. Байнгын хороод дэмжсэн.  
Байнгын хорооны саналыг дэмжье.


Зөвшөөрсөн 
43


Татгалзсан 

8


Бүгд 


51

             84,3 хувийн саналаар дэмжигдлээ.


С.Төмөр-Очир: Төслийн 2.1.1-т Сүүлээсээ З дахь хэсгийг нэгтгэн сургалт эрдэм шинжилгээний ажлын чанар, үр өгөөжийг дээшлүүлэх, эрдэм шинжилгээ, сургалт, үйлдвэрлэлийн нэгдлийг хангах зорилгоор "Шинжлэх ухаан үйлдвэрлэлийн цогцолборыг чиглэлийн их сургуульд нэгтгэх, цаашид төрийн болон хамтарсан өмчид шинжлэх ухаан-боловсрол-үйлдвэрлэлийн цогцолборууд бий болгох" гэж өөрчлөх гэсэн  УИХ-ын гишүүн Р.Гаваагийн санал байна.
Байнгын хороод дэмжээгүй.  Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
33


Татгалзсан 

18


Бүгд 


51

               64,7 хувийн саналаар дэмжигдлээ.


С.Төмөр-Очир: Төслийн 2.1-д Төслийн 2.3-ын "Нийгмийн хамгаалал, хөдөлмөрийн салбарт" гэсэн хэсгээс "Монголын хүүхдийн ордон" гэснийг хасч, 2.1-ийн "Боловсрол, соёл, шинжлэх ухааны салбарт" гэсэн хэсэгт оруулах   гэсэн УИХ-ын гишүүн Н.Болормаагийн санал. Байнгын хороод дэмжээгүй. 


Улсын Их Хурлын гишүүн Н.Болормаа, С.Төмөр-Очир нар  санал хэлэв. 

Байнгын хорооны саналыг дэмжье.


Зөвшөөрсөн 
35


Татгалзсан 

14


Бүгд 


49

             71,4 хувийн саналаар дэмжигдлээ.


С.Төмөр-Очир: Төслийн 2.1.1-д "Сургалт, эрдэм шинжилгээний ажлын чанарыг сайжруулах, туршилтын баазыг өргөтгөх зорилгоор зарим шинжлэх ухаан-үйлдвэрлэлийн корпорацийг чиглэлийн их сургуульд нэгтгэх" гэснийг хасах гэсэн  УИХ-ын гишүүн Б.Чадраагийн санал. Байнгын хороод дэмжсэн 


Байнгын хорооны саналыг дэмжье.


Зөвшөөрсөн 
42


Татгалзсан 

7


Бүгд 


49

             85,7 хувийн саналаар дэмжигдлээ.


С.Төмөр-Очир: Төслийн 2.1.2-т: "Хувьчлагдаагүй төрийн өмчийн дээд боловсролын сургалтын байгууллагын тогтмол зардлын тодорхой хэсэг" гэж нэмэх гэсэн  УИХ-ын гишүүн Г.Нямдаваа, С.Төмөр-Очирын санал. Байнгын хороод дэмжсэн.


Байнгын хорооны саналыг дэмжье.


Зөвшөөрсөн 
40


Татгалзсан 

8


Бүгд 


48

            83,3 хувийн саналаар дэмжигдлээ.

С.Төмөр-Очир: Төслийн 2.1.3-т: Малчин өрхийн нэг хүүхдийн сургалтын төлбөр гэсэн заалт нэмэх гэсэн  УИХ-ын гишүүн Ц.Өөлдийн санал. Байнгын хороод дэмжээгүй.

Байнгын хорооны саналыг дэмжье.


Зөвшөөрсөн 
31


Татгалзсан 

17


Бүгд 


48

           64,6 хувийн саналаар дэмжигдлээ.


С.Төмөр-Очир: Төслийн 2.1.3-ын "Төрийн албан хаагчийн нэг хүүхдийн сургалтын төлбөр" гэснийг "хууль болон хөтөлбөрт заагдсан нэг хүүхдийн сургалтын төлбөр" гэж найруулах гэсэн  УИХ-ын гишүүн Ц.Өөлдийн санал байна. Байнгын хороод дэмжээгүй. 


Байнгын хорооны саналыг дэмжье.


Зөвшөөрсөн 
30


Татгалзсан 

19


Бүгд 


49

             61,2 хувийн саналаар дэмжигдлээ.


С.Төмөр-Очир: Төслийн 2.1.4-д "Удирдлагын гэрээгээр болон хувьчлагдсан сургуулийн анги дүүргэлт дотуур байрны жишиг" гэсэн заалт шинээр нэмэх гэсэн  УИХ-ын гишүүн Ц.Өөлдийн санал. Байнгын хороод дэмжээгүй.


Байнгын хорооны саналыг дэмжье.


Зөвшөөрсөн 
33


Татгалзсан 

16


Бүгд 


49

                 67,3 хувийн саналаар дэмжигдлээ.


С.Төмөр-Очир: Төслийн 2.2.7-д "Хувьчлагдсан эмнэлгийн ажил, үйлчилгээ, эм тарилгын үнийн жишиг тогтоох" гэсэн заалт шинээр нэмэх гэсэн  УИХ-ын гишүүн Ц.Өөлдийн санал. Байнгын хороод дэмжээгүй


Байнгын хорооны саналыг дэмжье.


Зөвшөөрсөн 
32


Татгалзсан 

18


Бүгд 


50

                 64,0 хувийн саналаар дэмжигдлээ.


С.Төмөр-Очир: Төслийн 2.3.1-ийн 5 дахь заалтын "төсвөөс олгох санхүүжилтийг аажмаар багасгах" гэснийг хасах гэсэн  УИХ-ын гишүүн Н.Содномдоржийн санал. Байнгын хороод дэмжээгүй. 


Улсын Их Хурлын гишүүн Д.Содномдорж цөөнх болж үг хэлэв. 


Байнгын хорооны саналыг дэмжье.


Зөвшөөрсөн 
22


Татгалзсан 

29


Бүгд 


51



56,9 хувийн саналаар Д.Содномдорж гишүүний санал дэмжигдлээ.


С.Төмөр-Очир: Төслийн 2.3.2-оос "Мэргэжлийн өвчин судлалын оношлогоо, шинжилгээ" гэсэн хэсгийг хасах  гэсэн  УИХ-ын гишүүн Х.Балсандоржийн санал. Байнгын хороод дэмжсэн.


Байнгын хорооны саналыг дэмжье.


Зөвшөөрсөн 
44


Татгалзсан 

7


Бүгд 


51

               86,3 хувийн саналаар дэмжигдлээ.


С.Төмөр-Очир: Төслийн 3.1-ийн З дахь хэсгийн төгсгөлд "Ажлын байр хомсдолтой хөдөө орон нутагт аж ахуй эрхлэхийг шинэчлэлт, өөрчлөлт, хувьчлалын арга хэмжээнээс олсон орлого, хөдөлмөр эрхлэлтийн сангийн хүрээнд жижиг зээлээр дэмжинэ" гэж нэмэх гэсэн УИХ-ын гишүүн Л.Даваацэдэвийн санал байна. Байнгын хороод дэмжсэн.

Байнгын хорооны саналыг дэмжье.


Зөвшөөрсөн 
47


Татгалзсан 

4


Бүгд 


51

                 92,2 хувийн саналаар дэмжигдлээ.

С.Төмөр-Очир: Үндсэн чиглэлийн төсөлд дараахь агуулгатай "Дөрөв.Бусад асуудал" гэсэн бүлэг нэмэх

"Дөрөв.Бусад асуудал 

4.1.Гэрээнд өрөөр заагаагүй нөхцөлд өөрчлөн байгуулалтад хамрагдаж байгаа нийгмийн салбарын байгууллагын байр, тоног төхөөрөмжийн урсгал засварыг үндсэн хөрөнгийн элэгдэл тооцох замаар хөрөнгө оруулалт, их засварыг улсын төсвөөс тус тус санхүүжүүлнэ.

4.2.Бүх төрлийн гэрээгээр ажиллаж буй баг гэрээнд заасны дагуу өөрийн хөрөнгөөр хөрөнгө оруулалт хийсэн нөхцөлд хөрөнгийг баталгаажуулан хувьчлах үед гэрээний нөхцөлийн дагуу шийдвэрлэнэ." гэсэн ажлын хэсгийн санал. Байнгын хороод дэмжсэн 


Байнгын хорооны саналыг дэмжье.


Зөвшөөрсөн 
32


Татгалзсан 

19


Бүгд 


51

               62,7 хувийн саналаар дэмжигдлээ.

С.Төмөр-Очир: Хуулийн төслийг бүхэлд нь эцсийн хэлэлцүүлэгт бэлтгэе гэсэн саналыг дэмжье.

 Улсын Их Хурлын гишүүн Т.Ганди, Э.Гомбожав нар хуулийн төсөлтэй холбогдуулан санал хэлэв. 


Зөвшөөрсөн 
44


Татгалзсан 

7


Бүгд 


51



86,3 хувийн саналаар эцсийн хэлэлцүүлэгт бэлтгэхээр Эдийн засгийн байнгын хороо болон  Нийгмийн бодлогын байнгын хороонд шилжүүллээ. 


Уг асуудлыг 17 цаг 24 минутад хэлэлцэж дуусав.


Гурав. “Жагсаалтад нэмэлт  оруулах тухай” Улсын Их Хурлын тогтоолын төсөл. 


Тогтоолын төслийн талаар хууль санаачлагчийн илтгэлийг Нийгмийн хамгаалал, хөдөлмөрийн сайд Ш.Батбаяр танилцуулав.


Илтгэлтэй холбогдуулан Улсын Их Хурлын гишүүн П.Жасрай, Д.Дэмбэрэлцэрэн, Ц.Өөлд, Л.Одончимэд  нар асуулт асууж,  ажлын хэсгээс  Л.Пүрэвдорж хариулж, нэмэлт тайлбар өгөв.


Тогтоолын төслийн талаар Нийгмийн бодлогын байнгын хороо болон Эдийн засгийн байнгын хорооны хамтарсан хурлын дүгнэлтийг УИХ-ын гишүүн Ганди танилцуулав. 


Байнгын хороодын дүгнэлттэй холбогдуулан Улсын Их Хурлын гишүүдээс асуулт  гарсангүй.


С.Төмөр-Очир: Жагсаалтад нэмэлт оруулах тухай Улсын Их Хурлын тогтоолын төслийг хэлэлцэх эсэх асуудлаар Байнгын хорооны саналыг дэмжье.


Зөвшөөрсөн 
47


Татгалзсан 

4


Бүгд 


51

                92,2  хувийн саналаар дэмжигдлээ.

С.Төмөр-Очир: 
Жагсаалтад дараахь объектуудыг нэмж оруулах гэсэн УИХ-ын гишүүн Р.Гаваагийн санал. 


1.Цагдаагийн академи


2.Батлан хамгаалах их сургууль


3.Хилийн цэргийн дээд сургууль


4.Тагнуулын төв сургууль 


Байнгын хорооны саналыг дэмжье.


Зөвшөөрсөн 
43


Татгалзсан 

8


Бүгд 


51



84,3  хувийн саналаар энэ жагсаалтад  4 сургуулийг нэмэхээр болов.


С.Төмөр-Очир: Байнгын хороодоос төслийг анхны хэлэлцүүлгээр нь баталъя гэсэн горимын саналыг дэмжье.


Зөвшөөрсөн 
45


Татгалзсан 

6


Бүгд 


51

                88,2  хувийн саналаар дэмжигдлээ.


С.Төмөр-Очир: Жагсаалтад нэмэлт оруулах тухай Улсын Их Хурлын тогтоолыг баталъя.


Зөвшөөрсөн 
47


Татгалзсан 

4


Бүгд 


51

                 92,2  хувийн саналаар батлагдлаа.


Уг асуудлыг 17 цаг 37 минутад хэлэлцэж дуусав. 


Дөрөв. Эд хөрөнгө шилжүүлэх, хүлээн авах тухай Улсын Их Хурлын тогтоолын төсөл.


Хэлэлцэж буй асуудалтай холбогдуулан ажлын хэсэгт Батлан хамгаалахын сайд Ж.Гүррагчаа, Газрын дарга Д.Баярсайхан, мэргэжилтэн Бадам,   Төрийн өмчийн хорооны дарга  Л.Пүрэвдорж, УИХ-ын  Аюулгүй байдал, гадаад бодлогын байнгын хорооны референт М.Элбэгдорж нар оролцов.


Тогтоолын төслийн талаар төсөл санаачлагчийн илтгэлийг Батлан хамгаалахын сайд Ж.Гүррагчаа танилцуулав.


Илтгэлтэй холбогдуулан  Улсын Их Хурлын гишүүн Ч.Авдай, П.Жасрай, Э.Гомбожав нар асуулт асууж,  ажлын хэсгээс Ж.Гүррагчаа хариулав. 


Уг асуудлын талаарх Аюулгүй байдал, гадаад бодлогын байнгын хороо, Эдийн засгийн байнгын хороодын хамтарсан дүгнэлтийг Улсын Их Хурлын гишүүн Х.Балсандорж танилцуулав. 


С.Төмөр-Очир: Төслийг хэлэлцэх эсэх асуудлаар Байнгын хорооны саналыг дэмжье.


Зөвшөөрсөн 
39


Татгалзсан 

4


Бүгд 


43

            90,7  хувийн саналаар  дэмжигдлээ.


Тогтоолын төслийг хэлэлцэх болсонтой холбогдуулан  Улсын Их Хурлын гишүүн П.Жасрай, Т.Очирхүү нар санал хэлэв.


С.Төмөр-Очир: Байнгын хорооны дүгнэлтэнд  анхны хэлэлцүүлгээр батлах нь зүйтэй гэсэн горимын саналыг дэмжье.


Зөвшөөрсөн 
36


Татгалзсан 

10


Бүгд 


46



78,3  хувийн саналаар горимын санал дэмжигдлээ.


С.Төмөр-Очир: Эд хөрөнгө шилжүүлэх, хүлээн авах тухай  Улсын Их Хурлын тогтоолыг баталъя гэдгээр санал хураалт явуулъя.


Зөвшөөрсөн 
35


Татгалзсан 

11


Бүгд 


46

76,1  хувийн саналаар тогтоол батлагдлаа.


Уг асуудлыг 17 цаг 55 минутад дуусав.


Тав. Нөхөн сонгууль  товлон зарлах болон сонгуулийн  зардлын хэмжээг тогтоох тухай Улсын Их Хурлын тогтоол .



Хэлэлцэж буй асуудлаар ажлын хэсэг Сонгуулийн ерөнхий хорооны дарга Ч.Ядамсүрэн, ажилтан Д.Баяндүүрэн,  УИХ-ын Тамгын газрын хуулийн зөвлөх Д.Насанжаргал, Төрийн байгуулалтын байнгын хорооны  зохион байгуулагч Г.Чагнаадорж нар оролцов. 


Уг асуудлын талаарх Төрийн байгуулалтын байнгын хорооны дүгнэлтийг Улсын Их Хурлын Байнгын хорооны дарга Д.Дэмбэрэл танилцуулав.


С.Төмөр-Очир: Нөхөн сонгууль  зарлах тухай болон Сонгуулийн зардлын хэмжээг  тогтоох тухай тогтоолын төслийг хэлэлцэх нь зүйтэй гэсэн Байнгын хорооны саналыг дэмжье.

Зөвшөөрсөн

35


Татгалзсан 

10


Бүгд 


45

              77,8 хувийн саналаар дэмжигдлээ.


С.Төмөр-Очир: Тогтоолын төслийг анхны хэлэлцүүлгийг хамт явуулъя гэсэн горимын саналыг дэмжье.


Зөвшөөрсөн 
42


Татгалзсан 

2


Бүгд 


44
                           95,5 хувийн саналаар дэмжигдлээ.


С.Төмөр-Очир: Нөхөн сонгууль зарлах тухай Улсын Их Хурлын тогтоолын төслийг баталъя.

Зөвшөөрсөн 
40

Татгалзсан 

4

Бүгд 


44

            90,9 хувийн саналаар  батлагдлаа.


С.Төмөр-Очир: Сонгуулийн зардлын хэмжээг тогтоох тухай Улсын Их Хурлын тогтоолыг баталъя.

Зөвшөөрсөн 
39

Татгалзсан 

5

Бүгд 


44


   88,6 хувийн саналаар батлагдлаа.

Зургаа. Эцсийн найруулга

Улсын Их Хурлын дарга С.Төмөр-Очир Гэрээ соёрхон батлах тухай Монгол Улсын Засгийн газар  Олон Улсын Хөгжлийн Ассоциацийн хооронд 2002 оны 6 сарын 21-ний өдөр байгуулсан Тогтвортой амьжиргаа төслийн Зээлийн гэрээг  Засгийн газрын  өргөн мэдүүлснээр соёрхон батлах тухай Монгол Улсын хууль,  Хэлэлцээр соёрхон батлах тухай Монгол Улсын Засгийн газар Бүгд Найрамдах Куба Улсын Засгийн газар хоорондын 2001 оны 11 дүгээр сарын  9-ний өдрийн Гавана хотноо гарын үсэг зурсан Худалдааны Хэлэлцээрийг  Засгийн газрын өргөн мэдүүлснээр соёрхон батлах тухай Монгол Улсын хууль, Прокурорын байгууллагын тухай Монгол Улсын хууль, Шүүхийн тухай Монгол Улсын хууль,  Иргэний хуульд нийцүүлэн нэмэлт, өөрчлөлт оруулах тухай 31 хууль, Авилгалтай тэмцэх үндэсний хөтөлбөр батлах тухай Монгол Улсын Их Хурлын тогтоолын эцсийн найруулгыг тус тус  сонсгов. 

Эцсийн найруулгатай холбогдуулан Шүүхийн тухай Монгол Улсын хуулийн төслийн талаар Улсын Их Хурлын гишүүн Д.Дэмбэрэлцэрэн санал хэлэв.  

Дээрх Улсын  Их Хурлын хуулиудын  эцсийн найруулгыг Улсын Их Хурлын гишүүд сонсов.

Хуралдаан 18 цаг 10 минутад дуусав. 

ТАНИЛЦСАН:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА 




Д.БАТБААТАР

ТЭМДЭГЛЭЛ ХӨТӨЛСӨН: 

ХУРАЛДААНЫ НАРИЙН

БИЧГИЙН ДАРГА






Д.ЦЭНДСҮРЭН

УЛСЫН ИХ ХУРЛЫН 2002 ОНЫ 7 ДУГААР САРЫН 9-НИЙ

ӨДРИЙН ЧУУЛГАНЫ НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

С.Төмөр-Очир: Ирц 57,9 хувьтай байна.  Өнөөдөр  чөлөөтэй: Д.Оюунхорол, Л.Гүндалай, Ц.Дамиран, Х.Жекей,  С.Оюун, О.Нигамет, Р.Сандалхан,  Р.Цогтбаатар, Н.Энхболд Н.Баяртсайхан,   Ж.Бямбадорж, Д.Базарсад, Ч.Улаан,  Ө.Энхтүвшин, Н.Энхбаяр.


Ингээд Улсын Их Хурлын чуулганы 7 дугаар сарын 9-ний өдрийн үдээс хойших нэгдсэн хуралдаан нээснийг мэдэгдье. 


Өнөөдрийн нэгдсэн хуралдаанаар дараахь  асуудлыг хэлэлцэхээр төлөвлөж байна. Нийгмийн салбарын хувьчлал, өөрчлөн байгуулалтын үндсэн чиглэл батлах тухай Улсын Их Хурлын тогтоолын төсөл. 


Төрийн болон орон нутгийн өмчийн тухай хуульд нэмэлт өөрчлөлт оруулах тухай хуулийн төсөл анхны хэлэлцүүлгийг явуулъя.


Жагсаалтад  нэмэлт  оруулах тухай Улсын Их Хурлын тогтоолын төсөл хэлэлцэх эсэх асуудал.


Бусад асуудал гэсэн ийм З асуудал хэлэлцэхээр төлөвлөж байна.  Бусад асуудал дотор Төрийн захиргааны албаны зөвлөлийн гишүүнд нэр дэвшүүлэх асуудал байгаа. Ингээд хуулийн эцсийн найруулгыг сонсоно. Ингээд эхний хэлэлцэх асуудалд оръё.


Нэг. Төрийн  албаны зөвлөлийн гишүүнийг нөхөн томилох тухай асуудлыг хэлэлцье. 


Зөвлөлийн  гишүүнд нэр дэвшигчийн талаар Улсын Их Хурлын Тамгын газрын Ерөнхий нарийн бичгийн дарга Д.Батбаатар танилцуулна. Батбаатар даргыг индэрт урьж байна.


Д.Батбаатар: Улсын Их  Хурлын дарга,  Улсын Их Хурлын эрхэм гишүүд ээ


Төрийн албаны тухай хуулийн 34 дүгээр зүйлийн 4 дэх хэсэгт зааснаар Төрийн захиргааны албаны зөвлөлийн гишүүнээр Улсын Их Хурлын Тамгын газраас нэр дэвшүүлэх ийм учиртай. Үүний дагуу Улсын Их Хурлын Тамгын газраас Төрийн захиргааны албаны зөвлөлийн гишүүнээр Багаажавын Өнөбаатарыг томилуулахаар танилцуулж байна. 

Багаажавын Өнөбаатар нь  1951 онд Улаанбаатар хотод төрсөн, 51 настай.  Халх, ам бүл 4, эхнэр 2 хүүхдийн хамт амьдардаг.

Багаажавын Өнөбаатар нь 1969 онд Улаанбаатар хотод   Зөвлөлтийн З дугаар сургууль, 1975 онд МУИС-ийн Хуулийн ангийг эрх зүйч мэргэжлээр төгссөн  ийм хүн байна. 1975-1979 онд Шүүх яаманд  хууль боловсруулах, системчлэх хэлтэст мэргэжилтэн, 1979-81 онд тус хэлтсийн дарга, 1981-82 онд мөн яаманд Гадаад харилцааны хэлтсийн дарга, 1982-85 онд олон улсын эрх зүйн  хамтын ажиллагааны хэлтсийн дарга, 1985-90 онд Эдийн засгийн харилцан туслалцах зөвлөлийн нарийн бичгийн дарга нарын газрын хуулийн хэлтэст эксперт, 1990-92 онд Хууль зүйн яамны Олон улсын эрх зүйн хамтын ажиллагааны хэлтсийн дарга, 1996-98 онд Улсын Их Хурлын Тамгын газарт  хуулийн хэлтсийн зөвлөх, 1998-1999 онд Парламент хоорондын харилцааны хэлтэст зөвлөх, 1999 оноос одоо хүртэл Төрийн өмчийн хорооны Тамгын газрын орлогч бөгөөд   Хууль эрх зүйн албаны даргаар ажиллаж байна.

Багаажавын Өнөбаатар нь орос, англи хэлний  боловсролтой, мэдлэгтэй ийм хүн байна. 

Ингээд Улсын Их Хурлын эрхэм гишүүд та бүхнийг  Төрийн захиргааны  албаны зөвлөлийн гишүүнээр Багаажавын Өнөбаатарыг дэвшүүлж байгаа энэ асуудлыг хэлэлцэн шийдвэрлэж өгөхийг хүсч байна.

Анхаарал тавьсанд баярлалаа. 

С.Төмөр-Очир: Тамгын газрын танилцуулгаас асуух асуулттай гишүүн байна уу? 

Асуух асуулттай гишүүн Ц.Оюунбаатар.

Ц.Оюунбаатар: Нэг намаас хоёр хүн байж болохгүй гээд хуулинд заасан байгаа.


Д.Дэмбэрэл: Төрийн  албаны сая батлагдсан хуулинд  Төрийн албаны зөвлөлд сонгогдсон  гишүүд намын харьяаллаасаа түдгэлзэнэ гэж ингэж орсон. Намын өөр харьяаллын асуудлыг заагаагүй, харин нэг нутаг, нэг ангийнхан байж болохгүй гэсэн заалтаар явж байгаа. Ийм учраас Төрийн албаны зөвлөлд орсон бүх гишүүд намын харьяаллаас түдгэлзэж байгаа гэдэг хуулиар явж байгаа.


С.Төмөр-Очир: Баярлалаа. Заавал хуулинд нь тийм өөрчлөлт орсон учраас  Өнөбаатараас заавал аль нам бэ гэж асуух хэрэггүй боллоо.


Одоо Төрийн захиргааны албаны зөвлөлийн гишүүнд нэр дэвшигчийн талаар Төрийн байгуулалтын байнгын хорооны дүгнэлтийг сонсоё. Төрийн байгуулалтын байнгын хорооны дүгнэлтийг Байнгын хорооны дарга Д.Дэмбэрэл танилцуулна. 


Д.Дэмбэрэл:  Улсын Их Хурлын дарга, эрхэм гишүүд ээ


Төрийн албаны тухай хуулийн 34 дүгээр зүйлийн 4 дэх хэсэгт “Зөвлөлийн орон тооны З гишүүнд Улсын Их Хурлын Тамгын газар, Засгийн газрын Хэрэг эрхлэх газар, Шүүхийн ерөнхий зөвлөл тус бүр нэг хүний нэр дэвшүүлнэ.” гэж  заасныг үндэслэн Улсын И Хурлын Тамгын газраас Төрийн захиргааны албаны зөвлөлийн гишүүнээр Багаажав овогтой Өнөбаатарыг томилуулахаар санал болгосныг  Төрийн байгуулалтын байнгын хороо 2002 оны 7 дугаар сарын 9-ний өдрийн хуралдаанаараа хэлэлцээд  хуралдаанд оролцсон гишүүд санал нэгтэйгээр Улсын Их Хурлын нэгдсэн хуралдаанд оруулан хэлэлцүүлэх нь зүйтэй гэж үзлээ.


Улсын Их Хурлын эрхэм гишүүд ээ


Төрийн захиргааны албаны зөвлөлийн орон тооны гишүүнээр Б.Өнөбаатарыг томилуулах тухай саналыг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


С.Төмөр-Очир: Дэмбэрэл даргад баярлалаа. Байнгын хорооны дүгнэлттэй холбогдуулж асуулт асуух гишүүн байна уу? Асуулт асуух гишүүн алга байна. 


Ингээд  Байнгын хорооны  саналаар  санал хураалт явуулъя. Багаажавын Өнөбаатарыг Төрийн  захиргааны албаны зөвлөлийн гишүүнээр томилъё гэсэн саналыг дэмжиж санал хураалт явуулъя.


Зөвшөөрсөн 
50


Татгалзсан

3


Бүгд 


53

94,3 хувийн саналаар Б.Өнөбаатарыг Төрийн захиргааны зөвлөлийн гишүүнээр томилъё гэсэн санал дэмжигдэж, Б.Өнөбаатарыг Төрийн захиргааны зөвлөлийн гишүүнээр томиллоо.


Б.Өнөбаатарыг Төрийн захиргааны албаны зөвлөлийн гишүүнээр томилсон тухай  Улсын Их Хурлын тогтоолыг баталъя.


Зөвшөөрсөн

52


Татгалзсан 

0


Бүгд 


52

100 хувийн саналаар Б.Өнөбаатарыг Төрийн захиргааны зөвлөлийн гишүүнээр томилсон тухай УИХ-ын тогтоол батлагдлаа.


Ингээд Төрийн захиргааны албаны зөвлөлийн гишүүнээр томилогдсон Б.Өнөбаатарт баяр хүргэж, ажлын их амжилт хүсье. / Алга  ташив/


Х.Шаандарыг Төрийн албаны зөвлөлийн гишүүнээс чөлөөлөх тухай Улсын Их Хурлын тогтоолын төсөл тараагдсан байгаа. Тогтоолын төслийг баталъя гэдгээр санал хураалт явуулъя. 



Зөвшөөрсөн

50


Татгалзсан 

2


Бүгд 


52


96,2 хувийн саналаар Х.Шаандарыг Төрийн албаны зөвлөлийн гишүүнээс чөлөөлөх тухай  Улсын Их Хурлын тогтоол  батлагдлаа.


Баярлалаа. 


Дараагийн хэлэлцэх асуудалд оръё. 


Хоёр. Нийгмийн салбарын  хувьчлал, өөрчлөн байгуулалтын үндсэн чиглэл батлах тухай УИХ-ын тогтоолын төсөл, Төрийн болон орон нутгийн өмчийн  тухай хуульд нэмэлт, өөрчлөлт оруулах тухай хуулийн төсөл /Анхны хэлэлцүүлэг/


Хэлэлцэж  буй асуудалтай холбогдуулан ажлын хэсэгт Нийгмийн хамгаалал, хөдөлмөрийн сайд Ш.Батбаяр,  Боловсрол, соёл, шинжлэх ухааны сайд А.Цанжид, Эрүүл мэндийн сайд П.Нямдаваа, Төрийн өмчийн хорооны дарга Л.Пүрэвдорж,  Хууль зүй, дотоод хэргийн яамны Газрын дарга Д.Баярсайхан, Төрийн өмчийн хорооны Газрын дарга Б.Цэцэг-Очир, Эрүүл мэндийн яамны Газрын дарга Б.Чимэддагва, Боловсрол, шинжлэх ухааны яамны  Газрын дарга П.Гансүх,  Нийгмийн хамгаалал, хөдөлмөрийн яамны Газрын дарга Ч.Дагвадорж,  УИХ-ын Тамгын газрын  Ерөнхий нарийн бичгийн дарга Д.Батбаатар,   хуулийн ахлах зөвлөх Б.Балган нар оролцов.


Тогтоолын төслийн талаар Нийгмийн бодлогын байнгын хороо, Эдийн засгийн байнгын хороо хамтарсан  хурал хийсэн. Хамтарсан дүгнэлтийг сонсоё. Дүгнэлтийг Байнгын хорооны дарга Т.Ганди танилцуулна. Ганди даргыг индэрт урьж байна.  


Т.Ганди: Монгол Улсын Засгийн газраас 2002 оны 6-р сарын 28-ны өдөр өргөн мэдүүлсэн “Нийгмийн салбарын хувьчлал, өөрчлөн байгуулалтын үндсэн чиглэл батлах тухай” Улсын Их Хурлын тогтоол, “Төрийн болон орон нутгийн өмчийн тухай хуульд нэмэлт оруулах тухай” хуулийн төслийг Нийгмийн бодлогын болон Эдийн засгийн байнгын хорооны 2002 оны 7-р сарын 8-ны өдрийн хамтарсан хуралдаанаар хэлэлцээд дараахь дүгнэлтийг оруулж байна. 

Хууль, тогтоолын төслийн талаар Улсын Их Хурлын гишүүдийн бичгээр өгсөн саналыг ажлын хэсгийн хуралдаанаар хэлэлцэн, Байнгын хороодын хамтарсан хуралдаанаар шийдвэрлэж Та бүхэнд энэхүү дүгнэлтийг танилцуулж байна. Үүнд:

1.“Нийгмийн салбарын хувьчлал, өөрчлөн байгуулалтын үндсэн чиглэл батлах тухай” гэсэн тогтоолын төслийн  нэрийг  Байнгын хороодын хамтарсан хуралдаанд оролцсон гишүүдийн олонхийн саналаар өөрчлөх шаардлагатай гэж үзэж “Нийгмийн салбарт өөрчлөлт, шинэчлэл, хувьчлал хийх үндсэн чиглэл батлах тухай” гэж  өөрчлөх, мөн энэ найруулгаар үндсэн чиглэлийн нэрийг өөрчлөх нь зүйтэй гэж  үзэв.

2.Нийгмийн салбарын хувьчлал, өөрчлөн байгуулалтад хамрагдах обьектийн жагсаалтыг батлах талаар гишүүдийн гаргасан саналыг үндэслэн одоо мөрдөж байгаа “Төрийн болон орон нутгийн өмчийн тухай хууль”-ийн 33 дугаар зүйлийн 2 дахь хэсэгт “Нийгмийн салбарт өөрчлөлт, шинэчлэл, хувьчлал хийх объектийн жагсаалтыг Улсын Их Хурлын Нийгмийн бодлогын болон Эдийн засгийн байнгын хороотой зөвшилцсөний үндсэн дээр жил бүр баталж  байх” гэсэн заалтыг нэмж оруулах нь зүйтэй гэж үзлээ.

3.Нийгмийн салбарын хувьчлал, өөрчлөн байгуулалтад хамрагдах обьектийн үнэлгээний асуудлаар үндсэн чиглэлд тусгайлан тусгах шаардлагагүй гэж үзлээ. Учир нь: 

1/ Хувьчлал, өөрчлөн байгуулалт хийх обьектийн онцлог, хувьчлах арга хэлбэр нь тухайн обьект бүрт өөр өөр байх тул ерөнхий үнэлгээний аргачлал гаргах боломжгүй.

2/  Жил бүр Засгийн газраас уг жагсаалтыг баталсаны дараа Төрийн өмчийн хороо холбогдох мэргэжлийн байгууллагатай хамтран үнэлгээг зохион байгуулах бололцоотой.

4.Харин хөрөнгө оруулалт, их засварын талаар үндсэн чиглэлд “… гэрээнд өөрөөр заагаагүй нөхцөлд өөрчлөн байгуулалтад хамрагдаж байгаа байгууллагын байр, тоног төхөөрөмжийн урсгал засвар болон хөрөнгө оруулалт, их засварыг улсын төсвөөс тус тус санхүүжүүлэх, гэрээгээр ажиллаж буй баг гэрээнд заасны дагуу өөрийн хөрөнгөөр хөрөнгө оруулалт, их засвар хийсэн нөхцөлд түүнийг нь баталгаажуулан, гэрээний нөхцлийн дагуу шийдвэрлэж байх …” зарчмыг үндсэн чиглэлд шинээр бүлэг болгож тусгах саналтай байна.

5.Үндсэн чиглэлд “Удирдлагын, түрээсийн, гүйцэтгэлийн гэрээгээр ажиллуулах журам, гэрээний загварыг Төрийн өмчийн хороо холбогдох төрийн захиргааны төв байгууллагатай хамтран гаргаж, хэрэгжилтэд хяналт тавих” гэсэн утга бүхий заалт нэмж оруулах нь зүйтэй байна.

6.“Төрийн болон орон нутгийн өмчийн тухай хуульд нэмэлт оруулах тухай” хуулийн төсөлд нийгмийн салбарын хувьчлал, өөрчлөн байгуулалтын зарчмуудыг хуульчлан оруулах нь зүйтэй гэж үзэв.

7.Хуулийн төслийг анхны хэлэлцүүлэгт бэлтгэх явцад Монгол Улсын Ерөнхийлөгчөөс хууль, тогтоолын төслүүдэд дараахь саналуудыг ирүүлсэн болно.

Нэг.Төрийн болон орон нутгийн өмчийн тухай хуульд нэмэлт оруулах тухай хуулийн төслийн талаар: 

1.Удирдлагын болон гүйцэтгэлийн гэрээгээр ажиллах хуулийн этгээдийн жагсаалтыг Улсын Их Хурлаар батлах гэсэн саналын тухайд өөрчлөлт, шинэчлэлт, хувьчлалд хамрагдах обьектийн жагсаалтыг Засгийн газраас батлахдаа УИХ-ын зохих Байнгын хороодтой зөвшилцөж байхаар тусгасан болно. 

2.Удирдлагын ба гүйцэтгэлийн гэрээгээр тусламж үйлчилгээг гүйцэтгүүлэх болон төрийн өмчийн эд хөрөнгийг түрээсийн гэрээгээр ашиглуулах хугацааг тодорхой зааж өгөх гэсэн саналын тухайд тухайн тусламж, үйлчилгээ, эд хөрөнгийн онцлогоос шалтгаалж, гэрээ бүрт ялгавартай байх учраас тодорхой хугацааг зааж өгөх боломжгүй гэж үзлээ. 

3.Уралдаант шалгаруулалтын талаар хуулийн төсөлд илүү тодорхой зааж өгөх тухай саналын хувьд өөрчлөлт, шинэчлэл, хувьчлал явуулахдаа баримтлах зарчмуудад энэ талаар тусгагдсан гэж үзэж байна.  

Хоёр. Нийгмийн салбарт хувьчлал, өөрчлөн байгуулалт хийх үндсэн чиглэл батлах тухай Улсын Их Хурлын тогтоолын төслийн талаар:

1.Нийгмийн хамгаалал, хөдөлмөрийн салбарт хувьчлал өөрчлөн байгуулалт хийхтэй холбогдуулан нийгмийн даатгалын болон нийгмийн халамжийн багц хууль, хөдөлмөр эрхлэлтийн тухай хуульд холбогдох нэмэлт, өөрчлөлт оруулах тухай хуулийн төслийг хамтад нь боловсруулах саналын тухайд дээрх хуулиудад нэмэлт, өөрчлөлт оруулахаар ажлын хэсэг ажиллаж байгаа болно.

2.Төслийн 1.5.1-д суурь судалгаа хийдэг эрдэм шинжилгээний хүрээлэнгүүдийг хамааруулахгүй байх саналын тухайд  УИХ-ын 1999 оны 64 дүгээр тогтоолоор батлагдсан “Төрийн өмчөөс хувьчилж үл болох эд хөрөнгийн жагсаалт батлах тухай” тогтоолд тусгагдсан тул үндсэн чиглэлд дахин тусгах шаардлагагүй гэж үзлээ. 

Хууль болон тогтоолын төслийн талаар санал хураалгах зарчмын зөрүүтэй саналын томъёоллыг Та бүхэнд хүргүүлсэн бөгөөд мөн Улсын Их Хурлын гишүүдээс ирүүлсэн төслийн үг, хэллэгийг сайжруулах, найруулгын чанартай саналуудыг Байнгын хороо төсөлд тусгах болно. 

Улсын Их Хурлын гишүүд ээ.

Төслийн анхны хэлэлцүүлгийг хийж  өгөхийг хүсье. 

Анхаарал тавьсанд баярлалаа. 

С.Төмөр-Очир: Ганди даргад баярлалаа.  Ингээд  Байнгын хорооны дүгнэлттэй холбогдуулж асуулт асуух гишүүд алга байна. 

Хоёр Байнгын хороо хуралдаж  зарчмын зөрүүтэй саналууд тараагдсан. Зарчмын зөрүүтэй саналуудаар санал хураалт явуулна.

Манай Улсын Их Хурлын урилгаар Европын Парламентын Төв Азийн орнууд болон Монголын Бүлгэмийн дарга  Петро тэргүүтэй Европын парламентын төлөөлөгчид манай оронд айлчилж байгаа. Ингээд Европын Парламентын төлөөлөгчид өнөөдөр  чуулганы нэгдсэн хуралдаантай танилцахаар орж ирж байна. Ингээд  ноён Петро  тэргүүтэй  Европын Парламентын төлөөлөгчдөд  баяр хүргэж, ажлын амжилт, эрүүл энхийг хүсье. /Алга ташив/

Ингээд зарчмын зөрүүтэй саналуудаар санал хураалт явуулъя.

Нэг."Төрийн болон орон нутгийн тухай хуульд 

нэмэлт оруулах тухай хуулийн төслийн талаар:


С.Төмөр-Очир: 1.Төрийн болон орон нутгийн өмчийн тухай хуулийн 33 дугаар зүйлд дараахь агуулгатай 3 дахь хэсэг нэмэх:


"З.Нийгмийн салбараас өөрчлөлт шинэчлэлт хувьчлалт хийх байгууллагуудын жагсаалтыг Засгийн газар, Нийгмийн бодлогын болон Эдийн засгийн байнгын хороотой зөвшилцөн жил бүр батална." гэсэн ийм  зүйлээр санал хураах гэж байна. Энэ  УИХ-ын гишүүн Н.Гэрэлсүрэн, Б.Эрдэнэбилэгт нарын санал. Байнгын хороод дэмжсэн  Цөөнх: УИХ-ын гишүүн Б.Эрдэнэбат


Б.Эрдэнэбат: Баярлалаа.  Төрийн болон орон нутгийн өмчийн тухай хуулийн ЗЗ дугаар зүйлд  З дахь заалт болгон нэмж байгаа энэ  Засгийн газраас хувьчлал хийх байгууллагуудын жагсаалтыг Нийгмийн бодлогын байнгын хороо, Эдийн засгийн байнгын хороотой  зөвшилцөж, батална гэсэн энэ заалтаас бид нэгэнт  Нийгмийн салбарын хувьчлал өөрөө өргөн хүрээтэй, их маргаантай, бас тэгээд энэ дээр бэлтгэл ажил их шаардагдах, өнөөдөр Нийгмийн салбарт ажиллаж байгаа багш, эмч нар, бусад соёл урлагийн улсууд маань нийгмийн эмзэг хэсэгт шилжихэд их бэлэн шахуу байдалд байгаа юм. Үүнийг өнөөдөр  харгалзаж үзээд,  2000 оны Улсын Их Хурлын сонгуулиар нийт ард түмэн маань өнөөдөр итгэл үзүүлж,  дийлэнх олонхийн санал авсан, энэ нийгмийн салбарт түлхүү анхаарсан, зүүний чиглэлийн нам маань энэ нийгмийн салбарын хувьчлалыг анхааралдаа байлгах нь зүйтэй юмаа гэсэн ийм байр сууринаас би өөрөө хандаж байгаа юм. Тэгэхээр   үүнийг заавал 2 Байнгын хороондоо, өнөөдөр Засгийн газартай хувьчлах объектын  жагсаалтыг зөвшилцөөд байх биш, Улсын Их Хурал өөрийнхөө хяналтанд байлгаач ээ, тэр талаасаа өнөөдөр Улсын Их Хурал юунд нь өнөөдөр нийгмийн салбарын хувьчлалаас өөрсдөө татгалзаад байгаа юм бэ гэдэг нь их анхаарал татаад байгаа юм.


Нийгмийн салбарын хувьчлалын өөрийнх нь энэ онцлогтой холбоотой, хувьчлалын үйл явцтай холбоотой янз янзын олон шинэ бидний бодож санаагүй зүйлүүд урган гарахыг бид үгүйсгэхгүй. Тийм учраас жил болгон  Засгийн газар өнөөдөр хувьчлагдах объектыг жагсаалтыг Улсын Их Хуралд оруулж ирж батлуулъя гэсэн ийм л томъёоллыг ЗЗ дугаар зүйлийн З дугаар заалт болгон нэмье гэсэн ийм саналтай байгаа юм. Үүнийг манай Улсын Их Хурлын гишүүд дэмжиж өгөхийг хүсье.


С.Төмөр-Очир: Эрдэнэбат гишүүнд баярлалаа. Ганди дарга үг хэлэх үү? 


Т.Ганди:  Баярлалаа. Хамтарсан Байнгын хорооны гишүүд энэ асуудлаар нэлээн нухацтай ярьсан. Энэ нь бол Төрийн болон Орон нутгийн өмчийн тухай хуулинд өөрөө зохицуулагдсан ийм заалттай. Засгийн газар жагсаалтыг гаргаж байх, Улсын Их Хурал төрийн зүгээс хяналт тавих ийм механизмтай, хуулиар зохицуулсан гэсэн зүйлийг дахин хуульчлах шаардлагагүй гэж үзэж байгаа. Ер нь нийгмийн салбарын объектын тухай маш хариуцлагатай хийх, энэ салбарт ажиллаж байгаа хүмүүсийн нийгмийн хамгааллын асуудлыг илүү түлхүү анхаарах гэдэг зорилгоор Байнгын хороодоор зөвшилцөж, хяналт тавих механизмыг хийх нь илүү зохимжтой юм байна гэдэг утгаар Байнгын хороодын дийлэнх гишүүд энэ саналыг дэмжиж олонхи болсон гэдгийг хэлье гэж бодож байна.


С.Төмөр-Очир: Ингээд Байнгын хороо дэмжсэн, Байнгын хороодын саналыг дэмжье гэдгээр санал хураалт явуулъя.


Зөвшөөрсөн 
38


Татгалзсан 

14


Бүгд 


52

73,1 хувийн саналаар дэмжигдлээ.


2."Төрийн болон орон нутгийн өмчийн тухай хуульд нэмэлт, өөрчлөлт оруулах тухай" хуулийн төслийн 651 дүгээр зүйлд дараахь агуулгатай З дахь хэсэг нэмэх:


"З.Нийгмийн салбарын хувьчлал, өөрчлөн байгуулалтын үйл ажиллагаанд дараахь зарчим баримтална:



1/үйл ажиллагааны чиглэл, хөрөнгийн зориулалтыг өөрчлөхгүй байх;



2/үйлчилгээ, үйл ажиллагааны хүрсэн түвшинг бууруулахгүй байх;



3/үйлчилгээнд хамрах хүрээг өргөтгөх;



4/ил тод, нээлттэй байх;



5/ажиллагчдад учрах эрсдэлийг бууруулах”  гэсэн Байнгын хороо дэмжсэн санал байна.


Байнгын хорооны саналыг дэмжье.


Зөвшөөрсөн 
47


Татгалзсан 

5


Бүгд 


52

90,4 хувийн саналаар дэмжигдлээ.


3."Нийгмийн салбарын хувьчлалын тухай бие даасан хууль боловсруулан батлах" гэсэн УИХ-ын гишүүн Б.Эрдэнэбатын гаргасан саналыг 
Байнгын хороод дэмжээгүй.
Цөөнх: УИХ-ын гишүүн Б.Эрдэнэбат


Б.Эрдэнэбат:  Баярлалаа.  Энэ Нийгмийн салбарын хувьчлалын  талаар гол нь концепцийн чанартай юм. Бид Төрийн болон Орон нутгийн өмчийн тухай хуулиар өнөөдөр Нийгмийн салбарын хувьчлалыг хийе гэсэн ийм Засгийн газрын хууль санаачлагчдын санал, манай Ажлын хэсгийн санал байгаа юм. Сая бас Ганди гишүүн хэлж байна. Тэр хуулиндаа  яасан бэ гэхээр нэгэнтээ эд  хөрөнгийг хувьчилж байгаа, хувьчилж авсан эд хөрөнгийг өмчлөгч маань өөрөө захиран зарцуулах эрх зүйн үндэслэлийг тодорхойлсон ийм  хууль л даа. Тэгэхээр нийгмийн салбарын хувьчлал маань өөрөө эд хөрөнгийг хувьчилж байгаа биш,  энэ үйлчилгээг хувьчилж байгаа. Энэ үйлчилгээг бид өнөөдөр жишээ нь  Хөдөө орон нутагт байна уу, хотод байна уу? засаг захиргааны аль нэгэн нэгж дээр бид өнөөдөр эмнэлэг, сургууль, соёл, урлагийн ямар нэгэн  үйлчилгээ явах энэ эрх  зүйг л бид өнөөдөр төрөөс хянаж байх ёстой юм.


Тэгэхээр түрүүн Ганди гишүүний хэлээд байгаа ЗЗ дугаар заалтанд өөрөө хуулинд нь байгаа юм, Засгийн газар өнөөдөр хувьчлагдах объектын жагсаалтыг өөрснөө гаргаад батлаад, ингээд хяналт тавиад  хэрэгжүүлээд явна гэж, энэ бол яг өмчтэй холбоотой юм, тийм учраас энэ төрийн болон орон нутгийн өмчийн тухай  хууль маань энэ нийгмийн салбарыг хувьчлах, энэ  үйлчилгээг хувьчлах концепцитой нийцэж өгөхгүй байгаа юм. Тэгэхээр бид нийгмийн салбарыг хувьчлах одоо энэ үйлчилгээ маань үйлчилгээгээ дагаад өнөөдөр өмч хөрөнгө нь шилжиж байгаа юм. Өмч хөрөнгө маань өнөөдөр зарим нь үнэлэгдэхгүй, үйлчилгээгээ дагаад үнэгүй очихыг ч үгүйсгэхгүй, зарим нь тодорхой хэмжээний нийгмийн хэрэгцээгээ дагаад үнэтэй байхыг үгүйсгэхгүй юм.


Тэгэхээр энэ дээр тусдаа яг жинхэнэ хуультай байх нь илүү тохиромжтой эд. Тэгэхээр  бид заавал  жишээ нь үйлчилгээг хувьчлахдаа эд хөрөнгийг хувьчлах, эд хөрөнгийг захиран зарцуулах тэр хуультай хутгаад байгаа нь концепцийн хувьд нийцэж өгөхгүй байгаа юм. Тэгэхээр саяны ЗЗ дугаар зүйл дээр  З дахь заалт нэмж оруулаад байгаа чинь нийгмийн салбарыг хувьчлахдаа Улсын Их Хурал өөрсдөө хувьчлах объектын жагсаалтыг хяналтандаа авья гэж манай гишүүдийн гаргаад байгаа энэ санал чинь  тэр төрийн болон орон нутгийн өмчийн тухай хуулийн тэр заалт нийцэхгүй байна гэдгийг батлаад байгаа юм.


Нийгмийн салбарыг хувьчилж байгаа, үйлчилгээг хувьчлахад бид өнөөдөр хамгийн гол нь тэр үйлчилгээ, тэр орон нутагт, тэр нийгмийн аль ч хүрээлэлд өнөөдөр зайлшгүй явж байх нийгмийн баталгааг л өнөөдөр Улсын Их Хурал төр засгаас бид хариуцах ёстой юм. Нийгмийн салбарыг хувьчлах, энэ онцлогтой, энэ үйлчилгээг хувьчлах онцлогтой энэ хуулийг бие даасан хууль болгож гаргах өгөх нь зүйтэй гэсэн ийм байр суурьтай байгаа юм. Энэ дээр  бас манай Улсын Их Хурлын гишүүд миний энэ саналыг дэмжиж өгөхийг та бүхнээс хүсье.


С.Төмөр-Очир: Баярлалаа.   Байнгын  хороо дэмжээгүй байна.  Эрдэнэбат гишүүний саналыг хүлээн авах бололцоогүй гэдгээр санал хураалт явуулъя.


Зөвшөөрсөн 
36


Татгалзсан 

16


Бүгд 


52

69,2 хувийн саналаар Байнгын хорооны санал дэмжигдлээ.


4.Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуульд 65-ын 1-д, З дугаар заалт болгож:


1.Энэ хуулийн 652, 653, 654 дугаар зүйлд заасан гэрээний үндсэн дээр ажил, үйлчилгээ явуулж буй иргэн хуулийн этгээд уг объектыг үндсэн зориулалтаар нь ашиглана.


2.Гэрээний үндсэн дээр ажил үйлчилгээ явуулахад шаардлагатай тохиолдолд төрөөс үнэ, тарифын жишгийг тогтооно.





УИХ-ын гишүүн Ц.Өөлд, Ц.Дамиран 





Байнгын хороод дэмжээгүй


Ц.Өөлд:  Баярлалаа.  Нэгдүгээр заалт нь саяны санал хураасан З-ын 1-д орчихсон учраас энд бичих ч хэрэггүй байсан юм, тэр 65-ын 2, З, 4 нь бол, түрүүний З-т орчихсон байсан учраас үүнийг бичих ч хэрэггүй байсан юм, ажлын хэсэг.


Харин 2 дугаар заалтан дээр би хоёр тайлбар өгөхгүй бол  Байнгын хорооныхоо гишүүдэд сайн ойлгуулж чадахгүй байна. Тэгэхээр би энэ дээр товчхон юм ярья. Үндсэн хуульд үнэхээр хүмүүнлэг иргэний ардчилсан нийгэм байгуулна гээд эх орондоо гээд бид хэлчихсэн байгаа. Тэгэхээр энэ бол та бүгд мэдэж байгаа, боловсрол, эрүүл мэнд хоёрыг л хэлсэн байхаа гол нь. 


Хоёрдугаарт, Үндсэн хуулийн 5 дугаар зүйлд нийгмийн хөгжлийг хангах зорилгод нийцүүлэн эдийн засгаа зохицуулна гэж бичсэн байгаа. Зах зээлийн эдийн засагтаа  төрийн зохицуулалттай эдийн засаг явуулна гэсэн ийм заалт байгаа.  Тэгэхээр энэ заалтуудыг Засгийн газар, Улсын Их Хурал биелүүлэхийн төлөө ажиллаж байгааг та бүхэн мэднэ. Үүний нэг жишээ нь бусад салбаруудад, тухайлбал эрчим хүчний  хуулинд эрчим хүчний үнэ тарифыг  зохицуулах эрх нь зөвлөлдөө үлдсэн. Холбооны хуулинд мөн холбооны үйлчилгээний үнэ тарифыг тогтоох, хянах эрхийг бас холбооны удирдах зөвлөлийн хороонд нь үлдсэн байгаа, үүнийг та бүхэн бэлхнээ мэдсэн, та бид баталж, Үндсэн хуулийн энэ заалтыг биелүүлэхийн төлөө ажиллаж байгаад бид  баяртай байдаг.


Тэгэхээр холбоо эрчим хүчнийхэн бол хөдөөнийхөн төдийлөн харин хэрэглэдэггүй, ялангуяа малчид, тариаланчид. Харин нийгмийн, боловсролын асуудал, эмнэлгийн асуудлыг Монголын 6ОО-гаад мянган айл өрх жил бүр, сар бүр  мэдэрдэг. Түүний үнэ үйлчилгээнд өөрийнхөө олсон хэдэн төгрөгийг зарцуулдаг. Ийм учраас зарим  ажил төрлийн үйлчилгээ нь хэт өндөр болчих юм бол засгийн газар маань зохицуулах эрхгүй үлдэж байгаа юм. 


Нөгөө талаар  Үндсэн хуульдаа тэгж орсон, бусад салбарын хуулиудад бас мөн ийм  тарифыг тогтоож байхаар орсон байгаа юм. Ийм учраас манай ард иргэдийн, ард түмний  минь аж амьдралд энэ зохих хэмжээгээр нөлөөлж болох юмаа. Ийм учраас би юу гэж бодож байна вэ гэхээр энэ томъёоллоо бүр сайжруулаад гэрээний үндсэн дээр ажил үйлчилгээ явуулахад шаардлагатай гэж үзвэл Засгийн газар зарим төрлийн ажил үйлчилгээнд үнэ тарифын  жишиг тогтоож болно гэсэн ийм саналыг оруулаач ээ гэж эрхэм гишүүдээсээ гуйж байгаа юм. Яагаад гэвэл дараагийн батлах энэ Үндсэн чиглэлд бас мөн үнэ тарифыг нь тогтоохоор Үндсэн чиглэлд нь тусчихсан, түүнийг нь хуульчлаад өгчих юм бол нэгд ард түмэн бас анхаарлаа  хандуулж байгаа, хоёрт, Засгийн газартаа зохицуулах эрхийг нь олж өгч байгаа, гуравдугаарт, тэр бусад салбарын хуулиудтайгаа жишиг болж байгаа ийм заалт болж байгаа юм. Ийм учраас эрхэм гишүүд энэ кноп дээрээ нэг их хүрэхгүйгээр энэ саналыг хураалгаж өгнө үү гэж хүсч байна.


Т.Очирхүү: Байнгын хорооны гишүүд юу гэж үзсэн бэ гэдгийг танилцуулъя, миний эсрэг санал ч гээд яахав, би Байнгын хороон дээр эсрэг санал өгсөн.


Нэгдүгээрт нь,  энэ Зах зээлийн ерөнхий зарчимд нийцэхгүй байгаа юм. Хоёрдугаарт нь, үнэ тарифыг энэ гэрээний үндсэн дээр ажил үйлчилгээг гүйцэтгэх юмнуудыг  ер нь  төрөөс үнэ тарифыг тогтооно гэж байгаа, төр нь хэн үнэ тариф тогтоох юм бэ? тийм байгууллага Монгол Улсад байхгүй. Өөлд гишүүн бол нэг зүйлтэй адилтгаад байгаа юм, эрчим хүчний салбар, холбооны салбар хоёрт. Энэ хоёр бол ерөнхийдөө эрчим хүчний салбарт   зүй ёсны монополь салбарын зохицуулалтыг тэгж хийж өгдөг, нэгд.


Хоёрдугаарт нь, эрчим хүчний салбар, холбооны салбар бол бүх нийтийн үйлчилгээ үзүүлдэг ийм салбар. Тэнд  өрсөлдөөний хамгийн гол нөхцөлүүд байх ёстой учраас зохицуулах зөвлөл гэж хуулиар тогтоосон байгууллага, үнэ тарифын түвшингий нь хянаж, ингэж тогтоодог бүр дэлхийн жишигтэй. Энэ бол нийтийг хамарсан бус зөвхөн хоёр субъектын хоорондын гэрээгээр үйл ажиллагаа нь явах бололцоотой ийм зүйл учраас, энэ дээр бололцоогүй гэж хоёр Байнгын хорооны гишүүд үзээд дэмжээгүй юм. Би үүнийг л мэдээлье.


С.Төмөр-Очир: Байнгын хороо, Өөлд, Дамиран гишүүдийн саналыг дэмжих бололцоогүй гэсэн байна.  Үүнийг дэмжье гэдгээр санал хураалт явуулъя.


Зөвшөөрсөн 
31


Татгалзсан 

18


Бүгд 


49

63,3 хувийн саналаар дэмжигдлээ.




Хоёр.Нийгмийн салбарын хувьчлал, өөрчлөн

байгуулалтын үндсэн чиглэлийн талаар:


1.Төслийн нэрийг "Нийгмийн салбарт өөрчлөлт шинэчлэлт, хувьчлал хийх үндсэн чиглэл батлах тухай" гэж өөрчлөх  гэсэн УИХ-ын гишүүн Б.Шаравсамбуугийн санал байна. Байнгын хороодын  саналыг  дэмжье.


Зөвшөөрсөн 
42


Татгалзсан 

7


Бүгд 


49

85,7 хувийн саналаар дэмжигдлээ.


2.Төсөлд хувьчлагдах объектын үнэлгээг хийхдээ балансад буй хөрөнгийн зах зээлийн үнийн дундаж ханшаар үнэлэх зарчмыг баримтлах гэсэн заалт шинээр нэмэх  гэсэн  УИХ-ын гишүүн Ц.Дамирангийн санал. Байнгын хороод дэмжээгүй 


Байнгын хороодын саналыг дэмжье.


Зөвшөөрсөн 
41


Татгалзсан 

9


Бүгд 


50

82,0 хувийн саналаар дэмжигдлээ.


3.Төсөлд нийгмийн салбарын хувьчлалтай холбогдуулж хөрөнгийн үнэлгээ хийхдээ аж ахуйн нэгжтэй адил бизнесийн шинж чанарыг агуулахгүй гэсэн заалт шинээр нэмэх.


С.Төмөр-Очир:  Энэ саналыг хэнийхийг нь бүү мэд, Байнгын хороо дэмжсэн эсэх нь бүү мэд.  Ийм бүү мэд юм Ажлын хэсэг оруулж ирсэн байна. Би юу гэж санал хураалгах вэ? Ажлын хэсгийн даргаа. Би энэ ажлын хэсгээс асууж байна, би юу гэж санал хураалгахаа мэдэхгүй байна. Хэний санал нь ч алга,  Байнгын хороо дэмжсэн нь ч алга, дэмжээгүй нь ч алга.


Б.Балган:  Энэ  Д.Цэвээнжав гишүүний санал, Байнгын хороо дэмжээгүй.


С.Төмөр-Очир: Тэгээд та нар үүнийгээ хар л даа.  Ийм юм хийчихээд сууж байдаг ажлын хэсэг хариуцлага сайн байна гэж хэлэхэд хэцүү л байна.


Д.Цэвээнжав гишүүний санал байна. Байнгын хороо дэмжээгүй юм байна.  Цэвээнжав гишүүн байхгүй байгаа учраас үг хэлэх хүн алга.


Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
39


Татгалзсан 

11


Бүгд 


50

78,0 хувийн саналаар дэмжигдлээ.


4.Төсөлд  "Нийгмийн салбарын хувьчлалтай холбогдуулан хөрөнгийн үнэлгээ хийхдээ үйлчилгээ болон нийгмийн хэрэгцээний шинж чанарыг агуулсан байна" гэсэн заалт шинээр нэмэх гэсэн  УИХ-ын гишүүн Б.Эрдэнэбатын санал байна. Байнгын хороод дэмжээгүй. Цөөнх: УИХ-ын гишүүн Б.Эрдэнэбат 


Б.Эрдэнэбат: Баярлалаа. Энэ саяны  тэр дээд талын хоёр саналтай хоёулантай нь ерөнхийдөө зарчмын хувьд ойролцоо. Энэ үйлчилгээгээ дагаад  энд өмч нь очиж байгаа учраас өмчийг нь тодорхой хэмжээгээр үнэлэх тийм зайлшгүй шаардлага гарч байгаа юм. Тэгэхээр тэр нь үнэтэй байх уу? үнэгүй байх уу? бууруулж үнэлэх үү? Тэр менежмент, уралдаант шалгалтын хувьчлал янз бүр байна л даа. Сум, орон нутагт жишээлбэл өнөөдөр төрөөс эмнэлгийн бөгөөд боловсролын чиглэлийн үйлчилгээ зайлшгүй хийх ёстой, тэгэхээр тэнд байж байгаа эмнэлэг, сургуулийн барилга өөрөө өнөөдөр  өөрийнхөө тогтмол зардлаа даахаа байчихсан, дээр нь  өнөөдөр алдагдалтай явдаг, үүнийг менежментийн хувьчлалаар орон нутагт байгаа сургууль эмнэлгийнх нь хамт олон, удирдлагад нь хувьчлах шаардлага гараад байдаг. Төрөөс хөрөнгө оруулалт нэмээд хийе гэхээр зэрэг хөрөнгө оруулалтынхаа зардлыг битгий хэл үйл ажиллагааныхаа зардлыг даахаа байчихсан, ийм тохиолдлууд зөндөө гарна. Энэ тохиолдол өнөөдөр мэдээж үйлчилгээгий нь дагуулаад менежментийн хувьчлалд нь үнэгүй өгөхөөс өөр арга  байхгүй. Мэдээж менежментийн хувьчлалаар түүнийгээ үйл ажиллагааныхаа зардлыг хаагаад явах тохиолдлыг бид үгүйсгэхгүй юмаа.


Тийм учраас энэ нийгмийн салбарын хувьчлалтай холбогдуулаад үйлчилгээгий нь дагаж очиж байгаа хөрөнгийг нь үнэлэхдээ ямар нэгэн үйлчилгээ болон нийгмийн хэрэгцээгий нь харгалзаж  үзээч ээ гэсэн ийм зарчмын санал оруулаад байгаа юм. Үүнийг бас манай Улсын Их Хурлын нийт гишүүд дэмжиж өгөхийг та бүхнээс хүсье.


Т.Очирхүү:   Тэгэхээр нийгмийн салбарын хувьчлалтай холбогдуулж,  хоёр Байнгын хороон дээр  их нухацтай хэлэлцэхэд   нэг асуудал яригдаад байгаа л даа. Тэр нь юу вэ гэхээр нийгмийн салбарын хувьчлалыг түрүүн эхний асуудал дээр шийдсэн байна, зориулалтын дагуу мэргэжлийн хүмүүст нь  тэгээд  гэрээгээр юм уу хувьчлах энэ  маягаар чиглэлээ  барья. Тэгээд үйлчилж байгаа ард иргэдээ хохироохгүй байх гээд тэгээд янз бүрийн аргуудыг хэрэглэнэ гээд дуудлага худалдаа, уралдаант шалгаруулалт, гүйцэтгэлийн гэрээ, удирдлагын гэрээ гэх мэтчилэнгээр, тэгээд бид нарын энэ Хоёр Байнгын хороодын гишүүдийн санаа зовсон асуултанд Засгийн газрын төсөл санаачлагчид юу гэж хариулсан бэ гэхээр зэрэг энэ хувьчлалын өөрчлөн байгуулалтын нөгөө үзүүрт зогсож байгаа хувьчлалын авах гэж байгаа этгээдэд аргаар нь  энэ асуудлыг хийж өгнө гэж байгаа юм. Дуудлага худалдааны аргаар, тендерийн аргаар, гүйцэтгэлийн гэрээгээр, удирдлагын гэрээгээр нь тухайн хамт олныг авах бололцоотой тэр үнийх нь түвшинд нь хийж өгөх ийм бодлогыг Засгийн газар барьчихсан гэж  байгаа. 


Дуудлага худалдаагаар бол ерөөсөө З объект байгаа. Тэр З объектын зориулалтын шинжийг нь      бид өөрчлөхгүйн тулд тэр хуулин дээр  хоёрдугаар заалтан дээр гишүүд дэмжээд явчихсан байгаа, үйл ажиллагааны чиглэл хөрөнгийн зориулалтыг өөрчлөхгүй байх зарчмыг нийгмийн салбарыг хувьчлахдаа барина гээд хоёр Байнгын хороо хийж өгөөд, ингээд бүгдийг нь хаагаад өгчихөж байгаа юм.


Тийм учраас  бид нарын тавьж байгаа асуудал хариулт авсан учраас хуулин дотор юм уу? Үндсэн чиглэл дотор хөндлөнгөөс төрийн байгууллагын зарчим болгож үнэлгээ тогтоох ийм асуудал руу оруулах нь зохимжтой бишээ гээд тэгээд Цэвээнжав, Эрдэнэбат гишүүдийн санал дэмжигдээгүй юм, үүнийг нэлээн олон удаа яриад, санал хураагаад цөөнх болоод, ингээд хоёр Байнгын хороо чуулганд, нэгдсэн хуралдаанд гишүүдэд танилцуулахаар оруулж ирж байгаа, ийм л үндэслэлтэй юм.


С.Төмөр-Очир: Байнгын хороодын саналыг дэмжье гэдгээр санал хураалт явуулъя.


Зөвшөөрсөн 
34


Татгалзсан 

17


Бүгд 


51

66,7 хувийн саналаар дэмжигдлээ.


5.Төслийн 1.4-д "удирдлагын, гүйцэтгэлийн, түрээсийн гэрээгээр ажиллуулах журмыг Төрийн өмчийн хороо холбогдох асуудал эрхэлсэн төрийн захиргааны төв байгууллагын саналыг үндэслэн баталж, хэрэгжилтэд хамтран хяналт тавих" гэсэн заалт шинээр нэмэх гэсэн ИХ-ын гишүүн Ц.Өөлдийн санал байна, Байнгын хороод дэмжсэн. Байнгын хороодын саналыг дэмжье гэдгээр санал хураалт явуулъя.


Зөвшөөрсөн 
43


Татгалзсан 

8


Бүгд 


51

84,3 хувийн саналаар дэмжигдлээ.


6.Төслийн 1.4-ийн "… аж ахуйн нэгж…" гэснийг хасах  гэсэн ажлын хэсгийн санал байна. Байнгын хороод дэмжээгүй. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
44


Татгалзсан 

7


Бүгд 


51

86,3 хувийн саналаар дэмжигдлээ.


7.Төслийн 1.5-д хувьчлал, өөрчлөн байгуулалтын хүрээ гэснийг хувьчлал, хувьчлалын бэлтгэлийг хангах арга хэмжээ гэж хугацаагаар явагдах арга хэмжээний ялгаагаар зааглах  гэсэн УИХ-ын гишүүн Р.Гаваагийн санал. Байнгын хороод дэмжээгүй


Байнгын хороодын саналыг дэмжье гэдгээр санал хураалт явуулъя.


Зөвшөөрсөн 
42


Татгалзсан 

9


Бүгд 


51

82,4 хувийн саналаар дэмжигдлээ.


8.Төслийн 1.5.1-ийн "бүх шатны сургууль, цэцэрлэг" гэснийг хасах гэсэн УИХ-ын гишүүн С.Дуламын санал байна. Байнгын хороод дэмжээгүй. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
37


Татгалзсан 

14


Бүгд 


51

72,5 хувийн саналаар дэмжигдлээ.


9.Төслийн 1.5.1-ээс "Эрдэм шинжилгээний хүрээлэн" гэсэн хэсгийг хасах  гэсэн 
УИХ-ын гишүүн Б.Чадраагийн санал байна.
Байнгын хороод дэмжээгүй.


Б.Чадраа гишүүн саналаа татаж авлаа. Санал хураахаа болъё.


10.Төслийн 1.5.2-ын З дахь заалтын "… болон сумын…" гэснийг хасах  гэсэн УИХ-ын гишүүн С.Дуламын санал байна. Байнгын хороод дэмжээгүй. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
33


Татгалзсан 

18


Бүгд 


51

64,7 хувийн саналаар дэмжигдлээ.


11.Төслийн 2.1.1-д "багш, соёл, урлагийн мэргэжлээр дээд боловсрол эзэмшүүлдэг төрийн өмчийн коллежийн зардлыг төр хариуцах" гэсэн өгүүлбэрийн "коллежийн" гэснийг "бакалавр, дипломын дээд боловсрол эзэмшүүлдэг сургалтын байгууллагын" гэж өөрчлөх гэсэн УИХ-ын гишүүн Г.Нямдаваагийн санал байна. Байнгын хороод дэмжсэн.  


. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
43


Татгалзсан 

8


Бүгд 


51

84,3 хувийн саналаар дэмжигдлээ.


12.Төслийн 2.1.1-т Сүүлээсээ З дахь хэсгийг нэгтгэн сургалт эрдэм шинжилгээний ажлын чанар, үр өгөөжийг дээшлүүлэх, эрдэм шинжилгээ, сургалт, үйлдвэрлэлийн нэгдлийг хангах зорилгоор "Шинжлэх ухаан үйлдвэрлэлийн цогцолборыг чиглэлийн их сургуульд нэгтгэх, цаашид төрийн болон хамтарсан өмчид шинжлэх ухаан-боловсрол-үйлдвэрлэлийн цогцолборууд бий болгох" гэж өөрчлөх гэсэн  УИХ-ын гишүүн Р.Гаваагийн санал байна.
Байнгын хороод дэмжээгүй.  Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
33


Татгалзсан 

18


Бүгд 


51

64,7 хувийн саналаар дэмжигдлээ.


13.Төслийн 2.1-д Төслийн 2.3-ын "Нийгмийн хамгаалал, хөдөлмөрийн салбарт" гэсэн хэсгээс "Монголын хүүхдийн ордон" гэснийг хасч, 2.1-ийн "Боловсрол, соёл, шинжлэх ухааны салбарт" гэсэн хэсэгт оруулах   гэсэн УИХ-ын гишүүн Н.Болормаагийн санал байна. Байнгын хороод дэмжээгүй. 

Цөөнх: УИХ-ын гишүүн Н.Болормаа

Н.Болормаа: Энэ  төсөл дээр Монголын хүүхдийн ордныг нийгмийн хамгаалал, хөдөлмөрийн салбарт харьяалуулсны эсрэг саналтай  байгаа юм. Тэгэхээр Монголын хүүхдийн ордон гэдэг бол сургалтын байгууллага. Энэ байгууллагын зорилго бол хүүхдийн авьяас чадварыг нээн хөгжүүлэх, хүүхдийг сонирхлынх нь дагуу  гүнзгийрүүлсэн сургалтанд гадаад  хэл, урлаг, уран сайхны чиглэлээр хамруулж сургаж байгаа ийм байгууллага. Хамрагдаж байгаа хүүхдийн  насны байдал бол  6-17 хүртэлх насны хүүхдийг 2-3 жилийн хугацаатай системтэйгээр сургадаг ийм байгууллага юм.

Өнгөрсөн хавар баталсан Боловсролын тухай хуулинд бид сургалтын бусад байгууллага гэдэг тодорхой тусгай бүлэг оруулж өгсөн. Бага, дунд боловсролын тухай хуулинд гүнзгийрүүлсэн болон мэргэжлийн сургалтын асуудлыг хуульчилж өгсөн. Бидний баталж мөрдүүлж эхэлсэн Боловсролын хуулиар энэ байгууллага бол гарцаагүй сургалтын байгууллага, албан бус сургалт, гүнзгийрүүлсэн сургалтыг явуулж байгаа байгууллага юм. 

Өнөөдөр Монголын хүүхдийн ордон яг боловсролын мэргэжлийн байгууллагаасаа салангид байгаагаас шалтгаалаад хэд хэдэн сөрөг үр дагавар гарч ирж байгаа.

Нэгдүгээрт, Боловсролын мэргэжлийн удирдлага байхгүй болсон, хүүхдэд явуулж байгаа төлбөртэй сургалтын  хөтөлбөр, чанарын үнэлгээ хяналт алдагдсан,  багш нарын мэргэжлийг дээшлүүлэх ажил хоцорсон, боловсролын салбарын хөрөнгө оруулалт, боловсролын салбарын хөгжлийн хөтөлбөр төслөөс огт хасагдсан юм. Тийм учраас энэ асуудлыг дэмжиж өгөөч гэж хүсч байна.

С.Төмөр-Очир: Болормаа бид нар Байнгын хороон дээр ярьсан шүү дээ.  Одоо яамных нь үүргэн дотор тэртэй, тэргүй нийгмийн хамгаалал, хөдөлмөрийн яаман дотор байгаа, түүнийг нь өөрчлөөгүй юмыг бид нар энд   зүгээр нэг юман дотор зөөчих бол зохимжтой биш юм билээ. Яам нь өөрөө тэгээд манай мэдлийн юм бишээ, энэ  бол  Боловсрол, соёл шинжлэх ухааны яамны сайдын үүрэгт ажил дотор хуваарьтай орчихсон бол бид нар өөр. Түүнийг нь өөрчлөөгүй байж, энэ зүгээр нэг газраас нөгөө газар аваачиж тавих бол тийм зохимжтой л биш юм билээ. Манайхан ойлгож байгаа байхаа.

Байнгын хороодын саналыг дэмжье.


Зөвшөөрсөн 
23


Татгалзсан 

28


Бүгд 


51

45,1


С.Төмөр-Очир: Энэ  та нар их сонин юмаа. Сайдынх нь үүрэгт ажилд  Хөдөлмөрийн яаманд байгаа юмыг бид нар тийш нь аваачиж тавиад, Боловсрол, соёл шинжлэх ухааны салбарт зөөж аваачиж тавиад ямар хэрэг байгаа юм бэ? Ирцээ үзье. Монголын хүүхдийн ордон гэснийг Нийгмийн хамгааллын салбар дотор байгаагий нь зөөгөөд Боловсрол, соёл, шинжлэх ухааны салбарт зөөж тавья гэж байгаа шүү дээ. Тэгэхээр Засгийн газрынхаа хуулиар  энэ хүүхдийн ордон чинь Нийгмийн хамгаалал, хөдөлмөрийн сайдын эрхлэх ажлын хүрээнд байгаа юм. Тэгэхээр эрхлэх ажлын хүрээний юмыг өөрчлөөгүй байж, бид нар үүнийг нэг газраас нөгөө газар, ямар ч чанарын ялгаагүй аваачиж зөөх явдал зохимжтой биш.  Та нар  картаа үз, картандаа санал хураая.


Карт бүрэн байгаа бол би үүнийг дахин санал хураалгахгүй. Карт будлиантай байгаа бол дахин санал хураалгана. Ер нь бол манайхан өөрсдөө бодох хэрэгтэй. Нийгмийн хамгаалал, хөдөлмөрийн сайдын  эрхлэх ажлын хүрээнд Хүүхдийн ордон, хүүхдийн байгууллага өөрөө байж байгаа, тэгээд өөрчлөн шинэчлэлт хийх юмаа Нийгмийн хамгааллын салбарт гэж байсныг нь Боловсрол, соёл, шинжлэх ухааны салбарт аваачиж байгаа юм. Тэгэхээр сайдынх нь эрхлэх ажлын хүрээний юмыг өөрчлөөгүй байж  энэ хүснэгтэн дотор цаана нь нааш нь оруулж тавиад ямар зарчмын ялгаа байгаа юм бэ?  Ирцээ авья. 


Болормаа чи ойлго л доо, бид нар тэнд сургалт явдгийг мэдэж байна. Тэгэхдээ тэр чинь Ерөнхий боловсролын сургалт биш шүү дээ, дууных, бүжгийнх, техникийнх, мэргэжлийн шинжтэй баримжаа олгож байгаа юм. 


Одоо картандаа санал хураалт явуулъя.  Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
35


Татгалзсан 

14


Бүгд 


49

71,4 хувийн саналаар дэмжигдлээ.


Бид нар санал өгөхдөө жаахан бодож бай л даа.   Нямдорж хэлээд байгаа үнэн л дээ, хууль зөрчиж байгаа юмаар санал уг нь оруулж ирэх ёсгүй л дээ. 


14.Төслийн 2.1.1-д "Сургалт, эрдэм шинжилгээний ажлын чанарыг сайжруулах, туршилтын баазыг өргөтгөх зорилгоор зарим шинжлэх ухаан-үйлдвэрлэлийн корпорацийг чиглэлийн их сургуульд нэгтгэх" гэснийг хасах гэсэн  УИХ-ын гишүүн Б.Чадраагийн санал. Байнгын хороод дэмжсэн 


Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
42


Татгалзсан 

7


Бүгд 


49

85,7 хувийн саналаар дэмжигдлээ.


15.Төслийн 2.1.2-т: "Хувьчлагдаагүй төрийн өмчийн дээд боловсролын сургалтын байгууллагын тогтмол зардлын тодорхой хэсэг" гэж нэмэх гэсэн  УИХ-ын гишүүн Г.Нямдаваа, С.Төмөр-Очирын санал. Байнгын хороод дэмжсэн.


Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
40


Татгалзсан 

8


Бүгд 


48

83,3 хувийн саналаар дэмжигдлээ.

16.Төслийн 2.1.3-т: Малчин өрхийн нэг хүүхдийн сургалтын төлбөр гэсэн заалт нэмэх гэсэн  
УИХ-ын гишүүн Ц.Өөлдийн санал байна. Байнгын хороод дэмжээгүй.

Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
31


Татгалзсан 

17


Бүгд 


48

64,6 хувийн саналаар дэмжигдлээ.


17.Төслийн 2.1.3-ын "Төрийн албан хаагчийн нэг хүүхдийн сургалтын төлбөр" гэснийг "хууль болон хөтөлбөрт заагдсан нэг хүүхдийн сургалтын төлбөр" гэж найруулах гэсэн  УИХ-ын гишүүн Ц.Өөлдийн санал байна. Байнгын хороод дэмжээгүй. 


Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
30


Татгалзсан 

19


Бүгд 


49

61,2 хувийн саналаар дэмжигдлээ.


18.Төслийн 2.1.4-д "Удирдлагын гэрээгээр болон хувьчлагдсан сургуулийн анги дүүргэлт дотуур байрны жишиг" гэсэн заалт шинээр нэмэх гэсэн  УИХ-ын гишүүн Ц.Өөлдийн санал байна. Байнгын хороод дэмжээгүй.


Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
33


Татгалзсан 

16


Бүгд 


49

67,3 хувийн саналаар дэмжигдлээ.


19.Төслийн 2.2.7-д "Хувьчлагдсан эмнэлгийн ажил, үйлчилгээ, эм тарилгын үнийн жишиг тогтоох" гэсэн заалт шинээр нэмэх гэсэн  УИХ-ын гишүүн Ц.Өөлдийн санал. Байнгын хороод дэмжээгүй


Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
32


Татгалзсан 

18


Бүгд 


50

64,0 хувийн саналаар дэмжигдлээ.


20.Төслийн 2.3.1-ийн 5 дахь заалтын "төсвөөс олгох санхүүжилтийг аажмаар багасгах" гэснийг хасах гэсэн  УИХ-ын гишүүн Н.Содномдоржийн санал. Байнгын хороод дэмжээгүй. 





Цөөнх: УИХ-ын гишүүн Н.Содномдорж


Д.Содномдорж:  Энэ заалт  Монголын хүүхдийн ордон Олон улсын хүүхдийн Найрамдал төвийн үйл ажиллагааг менежментийн хувьчлалд оруулаад төсвөөс олгох санхүүжүүлэлтийг бууруулна гэсэн заалт байгаа. Тэгэхээр төсвөөс олгох санхүүжилтийг бууруулна гэснийг л хасъя гэсэн саналыг би тавьж байгаа юм. Яагаад гэвэл өнөөдөр менежментийн хувьчлалд орж байна, өмч бол төрийн өмч хэвээрээ байна. Өнөөдөр хүүхдүүд маань хичнээн хэмжээний зардлаар явдаг билээ, Найрамдал зусланд очсон хүүхдүүд маань өлсөж байдгийг бид нар мэднэ. Ингээд аж ахуйн тооцоо маягтай  зардлыг нь бууруулаад хаячих юм бол аж ахуйн тооцоон дээр ороод тэд нар  зардлаа нэмэгдүүлнэ. Ингэх юм бол тэнд сайран гартай, нусаа гоожуулсан бор хүүхдүүд маань очихгүй байх нь ээ.


Ийм учраас хүүхдүүдийнхээ төлөө, ирээдүйнхээ төлөө  гишүүд маань “за” гэж хэлээд улаан дээр нь дарчихгүй юу гэж та нараасаа гуйж байна.


С.Төмөр-Очир: Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
22


Татгалзсан 

29


Бүгд 


51



56,9 хувийн саналаар Д.Содномдорж гишүүний санал дэмжигдлээ.


21.Төслийн 2.3.2-оос "Мэргэжлийн өвчин судлалын оношлогоо, шинжилгээ" гэсэн хэсгийг хасах  гэсэн  УИХ-ын гишүүн Х.Балсандоржийн санал байна. Байнгын хороод дэмжсэн.


Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
44


Татгалзсан 

7


Бүгд 


51

86,3 хувийн саналаар дэмжигдлээ.


22.Төслийн 3.1-ийн З дахь хэсгийн төгсгөлд "Ажлын байр хомсдолтой хөдөө орон нутагт аж ахуй эрхлэхийг шинэчлэлт, өөрчлөлт, хувьчлалын арга хэмжээнээс олсон орлого, хөдөлмөр эрхлэлтийн сангийн хүрээнд жижиг зээлээр дэмжинэ" гэж нэмэх гэсэн 
УИХ-ын гишүүн Л.Даваацэдэвийн санал байна. Байнгын хороод дэмжсэн.

Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
47


Татгалзсан 

4


Бүгд 


51

92,2 хувийн саналаар дэмжигдлээ.

23.Үндсэн чиглэлийн төсөлд дараахь агуулгатай "Дөрөв.Бусад асуудал" гэсэн бүлэг нэмэх


"Дөрөв.Бусад асуудал 

4.1.Гэрээнд өрөөр заагаагүй нөхцөлд өөрчлөн байгуулалтад хамрагдаж байгаа нийгмийн салбарын байгууллагын байр, тоног төхөөрөмжийн урсгал засварыг үндсэн хөрөнгийн элэгдэл тооцох замаар хөрөнгө оруулалт, их засварыг улсын төсвөөс тус тус санхүүжүүлнэ.

4.2.Бүх төрлийн гэрээгээр ажиллаж буй баг гэрээнд заасны дагуу өөрийн хөрөнгөөр хөрөнгө оруулалт хийсэн нөхцөлд хөрөнгийг баталгаажуулан хувьчлах үед гэрээний нөхцөлийн дагуу шийдвэрлэнэ." гэсэн ажлын хэсгийн санал байна. Байнгын хороод дэмжсэн 


Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
32


Татгалзсан 

19


Бүгд 


51

62,7 хувийн саналаар дэмжигдлээ.


Зарчмын зөрүүтэй саналуудаар санал хурааж дууслаа. Ингээд одоо хуулийн төслийг бүхэлд нь эцсийн хэлэлцүүлэгт бэлтгэх нь зүйтэй гэдгээр санал хураалт.


Т.Ганди: Эрхэм гишүүдээс бас нэг уучлалт хүсье. Яагаад гэвэл ажлын хэсэг маань нэлээн шахуу ажилласан, өчигдөр Эрдэнэбат гишүүн ажлын материалыг сонсож дууссаны дараагаар 2 цагаас эхлээд  бид нар бас чихэвчээр сонсоод зарим хэсгийг буулгасан. Тэгээд техникийн хүчин чадал их  хомс ажилласан учраас зарим үг, өгүүлбэр орхигдсэн байна. Ийм учраас эрхэм гишүүд уучлаарай гэж хүсээд  энэ Нямдаваа гишүүний гаргасан санал дээр жишээлбэл багш, соёл урлагийн  мэргэжлээр дээд боловсрол  эзэмшүүлдэг төрийн өмчийн коллежийн зардлын зарим хэсгийг гэдэг юм протоколоор орох ёстой. Гэтэл  “зардлыг” төр хариуцна гэхээр бүх зардлыг төр хариуцахаар зарчмын зөрүүтэй санал болчихлоо. Ийм учраас энэ зарим хэсгийг төр хариуцна гэсэн өгүүлбэрийн ард гээд   ингээд найруулгын шинж чанартай зүйл байгаа юм,  би үүнийг протоколд бичүүлэхгүй бол  энэ маань бас төсөвтөө хамааралтай, зарчимтай хамааралтай санал байгаа юм. Ингээд дахин уучлалт хүсье. Үүнийг  протоколд тусгаснаар дараагийн ажлын хэсэг анхааралдаа авч  ажиллах тийм зөвшөөрлийг өгөөч гэж хүсч байна. Баярлалаа.


Э.Гомбожав: Баярлалаа. Энд “бусад” гээд дөрөвдүгээр хэсэг нэмж байгаа юм байна. Энэ бол гэрээнд өөрөөр заагаагүй бол гэдэг чинь төсвийн байгууллагын  үндсэн хөрөнгө, тэнд байж байгаа  тоног төхөөрөмжийн элэгдэл, хорогдлын шимтгэлийг тухайн байгууллагаас байгуулаад, тухайн байгууллагаас нь суутгаж аваад эргээд  төсвөөс урсгал засвар хийхээр юм хийсэн байна. Одоо дийлэх үү? Одоо тэгж явж чадахгүй байгаа шүү дээ. Ийм заалт орно гэвэл угаасаа алдагдалтай байгаа эмнэлэг, сургууль, цэцэрлэгт үндсэн хөрөнгийн элэгдэл хорогдлын шимтгэл байгуулаад тэнд хураалгана гэдэг чинь тэр байгууллага цаашаа оршин тогтнох үндэсгүй болно гэсэн үг шүү. Энэ бол ер нь тун хэцүү заалт орж байна, аж ахуйн нэгж шиг орж байна, болохгүй шүү дээ. Баярлалаа.


С.Төмөр-Очир:  Редакцийг нь сайн үзээрэй. Тийм учраас  одоо энэ чинь шууд баталчихгүй, эцсийн хэлэлцүүлэгт бэлтгэнэ шүү дээ. Эцсийн хэлэлцүүлэгт бэлтгэхэд тийм юм байвал дахин санал хураалгаж, горимын санал  гаргаж байгаад болдог шүү дээ түүгээрээ орж ирээрэй.


Тогтоолын төслийг бүхэлд нь эцсийн хэлэлцүүлэгт бэлтгэе гэдгээр санал хураалт явуулъя.


Зөвшөөрсөн 
44


Татгалзсан 

7


Бүгд 


51

86,3 хувийн саналаар эцсийн хэлэлцүүлэгт бэлтгэхээр Эдийн засаг, Нийгмийн бодлогын байнгын хороонд шилжүүллээ. 


Уг асуудлыг 17 цаг 24 минутад хэлэлцэж дуусав.


Дараа нь Жагсаалтад нэмэлт өөрчлөлт оруулах тухай Улсын Их Хурлын тогтоолын төсөл хэлэлцэнэ. 


Тогтоолын төслийн талаар хууль санаачлагчийн илтгэлийг Нийгмийн хамгаалал, хөдөлмөрийн сайд Ш.Батбаяр танилцуулна.


Ш.Батбаяр: Улсын Их Хурлын дарга, эрхэм гишүүд ээ


 Монгол Улсын Их Хурлын 1999 оны 64 дүгээр тогтоолоор баталсан төрийн өмчөөс хувьчилж үл болох эд хөрөнгийн жагсаалтад соёл боловсролын салбараас, шинжлэх ухааны  суурь судалгааны хүрээлэн, түүх соёлын холбогдолтой эд хөрөнгө, барилга байгууламж, баримтат киноны сан орсон юм. Гэтэл төрийн өмчинд байгаа боловсрол,  соёл, урлаг, шинжлэх ухаан, технологийн асуудал эрхэлсэн зарим байгууллага, эд хөрөнгө, барилга байгууламж нь түүх соёлын хосгүй үнэ цэнэтэйгээс гадна иргэдийн оюун санаа, бие бялдрыг хөгжүүлэх, ёс суртахууныг төлөвшүүлэх, улсын ирээдүйн хөгжил, аюулгүй байдлыг хангахад нэн чухал ач холбогдолтой тул тэдгээрийг төрийн мэдэлд байлгах зайлшгүй  шаардлагатай байна.


Иймд дээрхи тогтоолоор баталсан төрийн өмчөөс хувьчилж үл болох эд хөрөнгийн жагсаалтанд нэмэлт оруулахаар тогтоолын хавсралтанд өөрчлөлт оруулах тухай Монгол Улсын Их Хурлын тогтоолын төслийг боловсруулан оруулж байна.


Хэлэлцэн шийдвэрлэж өгөхийг хүсье.


С.Төмөр-Очир: Батбаяр сайдад баярлалаа.  Одоо илтгэлтэй холбогдуулж асуулт асуух гишүүн П.Жасрай, Д.Дэмбэрэлцэрэн, Ц.Өөлд


П.Жасрай:  Баярлалаа.  Батбаяр сайдаас нэг зүйл тодруулах гэсэн юм.   1999 оны 64 дүгээр тогтоолыг бид нар  түүхэн  үүргээ биелүүлсэн гээд хүчингүй болгочихсон биш билүү?  Би андуурч байна уу? 


Л.Пүрэвдорж: Тэр заримыг нэмээд, заримыг хасаад л яваад байгаа, одоо хүчинтэй байгаа. 


Д.Дэмбэрэлцэрэн:  Баярлалаа.  Энэ гишүүдэд тараасан тогтоолын төслөөс нэг юм тодруулъя. Энэ жагсаалтын 22-т нь сүм хийдийн төрийн өмчийн барилга байгууламж гэсэн ийм үг орсон байга юм. Хуучин 64 дүгээр тогтоолд энэ соёл, боловсролын салбар гэдэг дээр түүх соёлын хувьсгалтай эд хөрөнгө, барилга байгууламж гэсэн ийм томъёоллоор явж байсан юм. Үүнтэй холбогдуулаад нэг их сонин асуудал гарч байгаа юм. Манайд үйл ажиллагаагаа явуулж байгаа Гандантэгчилэн хийд ч гэдэг юм уу? Эрдэнэ зуу, Амарбаясгалантын хийд гээд ийм том том хийдүүд байгаа. Энэ хийдүүд маань монголын нүүрийг үндсэндээ гадаадын өмнө тахалж байгаа хэдхэн байгууллага.


Одоо тэгэхээр тэр  сүм хийдүүдийн барилга байгууламж, дотор нь байгаа түүх, соёлын үнэт зүйлүүд хэний өмч юм бэ гэдгийг өнөөдөр хэн ч хэлж чадахгүй байгаа юм. Сүм, хийдийн хажууд нэг хувь хүн  гэр барьчихдаг, жижигхэн сүм барьчихдаг, тэгэхээр энэ сүм хийдийн барилга байгууламж гэсэнтэй холбогдуулаад энэ том том  манай хийдүүдийн  өмчийн аль хэсэг нь төрийн өмч, аль  хэсэг нь төрийн биш өмч юм бэ гэдгийг хэлж өгөөч ээ. Тэгээд энэ дотроо сүм хийдийн төрийн өмчийн барилга байгууламж гэхээр дотор нь байгаа тэр бурхан тахил, ном судар гээд энэ үнэтэй зүйлүүд чинь яахюм бэ гэдгийг тодруулж энд тусгамаар байгаа юм. Би ганцхан жишээ хэлье. 1576 онд билүү байгуулсан баруун хүрээний хийдэд  хадгалж байсан Автай сайн хааны төвдөөс авчирсан Монголын анхны шүтээн  100 сая төгрөгөөр үнэлэгдсэн, түүнийг алдаад 2 жил болж байгаа. Тэгэхээр энэ дотор нь байгаа ийм үнэт зүйлүүдээ оруулахгүй яасан юм бэ? Ер нь энэ сүм хийдийн эд хөрөнгө, барилга байгууламжийн асуудлыг өмчийнх нь төрлөөр ялгаж  зааж өгөх талаар юу хийж байна вэ гэсэн асуулт асууя.


Л.Пүрэвдорж: Тэгэхээр энэ  жишээлбэл Гандантэгчилэн хийд,  Зүүн хүрээ, тэгээд Амарбаясгалан гэдэг хийдүүдийн хөрөнгө одоогоор төрд бүртгэгдээгүй байгаа.


Одоо яахыгаа мэдээгүй яваад ирсэн, яах ёстойг бид одоо л бодож байгаа хэрэг.  Түүнийг цаашдаа бодох ёстой асуудал.


Ц.Өөлд: Хэл ам болохоор нэг зүйл энэ хууль дотор байна. Энэ хөтөлбөрт хуулиар батлагдсан хуультай зүйлийг оруулах хэрэггүй юмаа. Тухайлбал Төрийн албаны тухай хууль дотор төрийн албан хаагчийн нэг хүүхдийн сургалтын төлбөр гэж тэртэй, тэргүй байгаа. Тэгэхээр үүнийг хасчихаарай гэж  хоёрдугаар хэлэлцүүлэгт гуйя. Яагаад тэр вэ гэвэл энэ чинь малчны хүүхэд, нэн ядуу хүний хүүхэд гээд хэл ам болох асуудал, ард түмний дунд. Тийм учраас би түрүүн намайг эцсийн үгийг хэлүүлээгүй учраас протоколд тэмдэглүүлж байгаа юм, баярлалаа.


С.Төмөр-Очир: Тэр Өөлд гишүүний санал уг нь түрүүн санал хураалгахдаа наад саналаараа хураалгах бол их зөв байхгүй юу? чи өөр дээр нь хөтөлбөрт байгаа юмыг гэсэн. Дараагийн хэлэлцүүлэгт орж ирэхдээ, ажлын хэсэг ярьж байгаад санал хураалгахаар орж ирж болох юм байна.


Ингээд асуулт асуухаар нэрээ ирүүлсэн гишүүд дууслаа.


Л.Одончимэд: Бид нар одоо энэ арвилан хэмнэх тухай асуудал сүүлийн үед их ярьж байна, энэ ч зөв л дөө. Энэ Батлан  хамгаалахын их сургууль, Хилийн цэргийн дээд сургууль чинь нэг их сургууль байж болохгүй юу? 


С.Төмөр-Очир: Одоо наадах чинь яг хуулиараа хоёр байгаа учраас нэгтгэх барих юмаа та санал гаргаад оруулж ирээд яамтай нь ярьж болно. Одоогоор хоёр байгаа учраас хоёулангийнх нь нэрийг бичихгүй бол болохгүй.


Л.Одончимэд:  Ер нь би боловсролыг хариуцсан улсаас ийм ойлголт авья гэж бодож байна.  Байлдаан болох гэж байгаа юм шиг баахан сургууль юм бэлдээд байдаг.


С.Төмөр-Очир: Түүнийг Цанжид сайдаас асуухгүй юм бол болохгүй юм байна.


Д.Дэмбэрэлцэрэн:  Баярлалаа. Би асуултаа тодруулъя. Одоо тэгээд тэр  Гандантэгчилэн хийд ч гэдэг юм уу? Амарбаясгалан, Эрдэнэзуу ч юм уу? энд тэнд байгаа түүх, соёлын хамгийн үнэтэй энэ зүйлүүд хаанахын өмч хөрөнгө гэдгийг мэдэхгүй өдий хүртэл явж байна гэдэг чинь ямар сонин юм бэ? энэ дээр Их Хурал, Засгийн газар ч гэсэн анхаарлаа хандуулах хэрэгтэй шүү дээ. Тэнд чинь ажиллаж байгаа хэдэн лам нар ерөөсөө энэ миний өмч биш ч гэж хэлж чадна, минийх  ч гэж хэлж чадна, одоо тэгээд түүнийг чинь ялгаж, салгаж өгөхгүй бол хэдэн сарын дараа, хэд хоногийн дараа, хэдэн өдрийн дараа алга болоход хэн хариуцлага хүлээх болж байна вэ? энэ  талаар Засгийн газрын саналыг сонсоё.


Л.Пүрэвдорж: Энэ бүртгэгдээгүй яваад иржээ. Бид одоо үүнийг яах нь зүйтэй вэ гэдгийг судалж боловсруулж байна. Дэмбэрэлцэрэн гишүүнтэй жич уулзаж саналыг нь авья. Тэгээд хэрвээ Их Хуралд оруулж ирэх ёстой бол Их Хуралд оруулах хэрэгтэй болох байх. Засгийн газар тэндээ шийдэж болохоор бол шийдэх ёстой болох байх гэсэн ийм л зүйл байна. Тэгэхээр үүнийг шийднэ,  таны санал их үнэтэй байх болов уу гэж бодож байна.


С.Төмөр-Очир: Асуулт асуухаар нэрээ ирүүлсэн гишүүд асуултаа асууж дууслаа, асуулт хариултаа тасалъя. Одоо тогтоолын төслийн талаар Нийгмийн бодлого, Эдийн засгийн байнгын хорооны хамтарсан хурлын дүгнэлтийг сонсоё. Дүгнэлтийг УИХ-ын гишүүн,  Байнгын хорооны дарга Ганди танилцуулна. Ганди даргыг индэрт урьж байна.

Т.Ганди: -ын гмишїїн  Байнгын хорооны дарга Т.Ганди танилцуулна. Ганди тХ

 Монгол Улсын Засгийн газраас 2002 оны 7 дугаар сарын 2-ны өдөр өргөн мэдүүлсэн “Төрийн өмчөөс хувьчилж үл болох эд хөрөнгийн жагсаалт батлах тухай” Улсын Их Хурлын 1999 оны 64 дүгээр тогтоолын хавсралтад нэмэлт оруулах тухай УИХ-ын тогтоолын төслийг Нийгмийн бодлогын болон Эдийн засгийн байнгын хорооны 2002 оны 7 дугаар сарын 8-ны өдрийн хамтарсан хуралдаанаараа хэлэлцээд дараахь дүгнэлтийг гаргалаа.


1.Байнгын хороодын хуралдаанд оролцсон гишүүдийн олонхи нь тогтоолын төслийг Улсын Их Хурлын чуулганаар хэлэлцэх нь зүйтэй гэж үзлээ.


2.Тогтоолын төслийн жагсаалтад дараахь объектуудыг нэмж оруулах саналтай байна. Үүнд:


1.Цагдаагийн академи


2.Батлан хамгаалах их сургууль


3.Хилийн цэргийн дээд сургууль


4.Тагнуулын төв сургууль


Тогтоолын төслийг хэлэлцэн, анхны хэлэлцүүлгээр баталж өгөхийг хүсье.


Анхаарал тавьсанд баярлалаа.


С.Төмөр-Очир: Ганди даргад баярлалаа. Одоо ингээд  Байнгын хороодын дүгнэлттэй холбогдуулж асуулт асуух гишүүн алга байна.


Жагсаалтад нэмэлт оруулах тухай Улсын Их Хурлын тогтоолын төслийг хэлэлцэх эсэх асуудлаар санал хураалт явуулъя. Байнгын хороо хэлэлцэх нь зүйтэй  гэсэн байна. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
47


Татгалзсан 

4


Бүгд 


51

92,2  хувийн саналаар  Байнгын хорооны саналыг дэмжиж, тогтоолын төслийг хэлэлцэх нь зүйтэй гэж үзлээ.


Одоо Тогтоолын  төслийн талаар Байнгын хорооны дүгнэлтэд төслийг анхны хэлэлцүүлэгтэй нь хамт хийсэн. Тийм учраас  зарчмын зөрүүтэй саналаар санал.


Жагсаалтад дараахь объектуудыг нэмж оруулах гэсэн санал байна. УИХ-ын гишүүн Р.Гаваагийн санал. 


1.Цагдаагийн академи


2.Батлан хамгаалах их сургууль


3.Хилийн цэргийн дээд сургууль


4.Тагнуулын төв сургууль гэсэн Байнгын хороо дэмжсэн байна.


Байнгын хорооны саналыг дэмжье гэдгээр санал хураалт явуулъя.


Зөвшөөрсөн 
43


Татгалзсан 

8


Бүгд 


51



84,3  хувийн саналаар энэ жагсаалтад  4 сургуулийг нэмэхээр боллоо.


Ингээд зарчмын зөрүүтэй саналаар санал хурааж дууслаа.


Байнгын хороодоос төслийг анхны хэлэлцүүлгээр нь баталъя гэсэн горимын санал гаргасан байна. Горимын саналыг дэмжье гэдгээр санал хураалт явуулъя.


Зөвшөөрсөн 
45


Татгалзсан 

6


Бүгд 


51

88,2  хувийн саналаар Байнгын хорооны горимын санал дэмжигдлээ.


Одоо Жагсаалтад нэмэлт оруулах тухай Улсын Их Хурлын тогтоолыг баталъя гэдгээр санал хураалт явуулъя.


Зөвшөөрсөн 
47


Татгалзсан 

4


Бүгд 


51

92,2  хувийн саналаар  Байнгын хорооны санал дэмжигдэж, Жагсаалтад нэмэлт оруулах тухай УИХ-ын тогтоол батлагдлаа.


Ажлын хэсгийнхэнд баярлалаа.


Уг асуудлыг 17 цаг 37 минутад хэлэлцэж дуусав. 


Дараагийн асуудалд оръё.


Дөрөв. Бусад асуудлын хүрээнд Эд хөрөнгө шилжүүлэх, хүлээн авах тухай Улсын Их Хурлын тогтоолын төсөл.


Хэлэлцэж буй асуудалтай холбогдуулан ажлын хэсэгт Батлан хамгаалахын сайд Ж.Гүррагчаа, Газрын дарга Д.Баярсайхан, мэргэжилтэн Бадам,   Төрийн өмчийн хорооны дарга  Л.Пүрэвдорж, УИХ-ын  Аюулгүй байдал, гадаад бодлогын байнгын хорооны референт М.Элбэгдорж нар оролцов.


Тогтоолын төслийн талаар төсөл санаачлагчийн илтгэлийг сонсоё.


Төсөл санаачлагчийн илтгэлийг Батлан хамгаалахын сайд Ж.Гүррагчаа танилцуулна.


Ж.Гүррагчаа:  Баярлалаа. Монгол Улсын Их Хурлын хүндэт дарга, эрхэм гишүүд ээ


Монгол Улсын Ерөнхийлөгчийн 2002 оны 34 дүгээр зарлигаар батлагдсан цэргийн байгуулалтыг 2005 он хүртэл хөгжүүлэх хөтөлбөрт Зэвсэгт хүчний зарим анги байгууллагыг зориулалт, чиг үүргийн ижил төстэй байдлаар нь нэгтгэж, бүтэц, зохион байгуулалтын өөрчлөлт хийхийг Монгол Улсын  Засгийн газарт чиглэл болгосон юм.


Үүний дагуу Монгол Улсын Засгийн газар Батлан хамгаалах тухай хуулийн 8 дугаар зүйлийн 1 дэх хэсгийн З-т заасныг үндэслэн 2002 оны 69 дүгээр тогтоолоор Зэвсэгт хүчний 13 анги байгууллагыг бүтэц, зохион байгуулалтад өөрчлөлт оруулж, 5 анги болгон нэгтгэж, зохион байгуулах шийдвэр гаргасан. Хөтөлбөр, тогтоолын хэрэгжилтийн үр дүнд  4 цэргийн хотхон, цэргийн анги байгууллагын 200 гаруй барилга байгууламж суларч, тэдгээрийн аж ахуйн болон барилга, байгууламжийн ашиглалтанд зарцуулж байгаа төсөв хөрөнгөөс тодорхой хэмжээний   хэмнэлт гаргах бололцоотой болсон юм. 


Нийт 128 нэр төрлийн  миллиард  424  сая төгрөгийн эд хөрөнгийг орон нутгийн өмчид тухайлбал нийслэлийн өмчид 1,1 сая төгрөгийн балансын өртөг бүхий  цэргийн болон  орон сууцны хотхон тус бүр нэгийг холбогдох нийгэм хангамжийн төхөөрөмжийн хамт Өвөрхангай аймагт  4 сая 100 мянган төгрөг, Өмнөговь аймагт 5 сая 62 мянган төгрөг, Дорноговь аймагт 240 сая төгрөгийн балансын өртөг бүхий барилга байгууламжийг тус тус шилжүүлэн авах санал оруулж байна.


Өмнөговь аймгаас  13 сая төгрөгийн балансын өртөг бүхий орон сууцны барилгыг төрийн өмчид шилжүүлэх саналтай байгаа юм. Энэ асуудлыг шийдвэрлэснээр цэргийн байгуулалтыг 2005 он хүртэл хөгжүүлэх хөтөлбөр болон Засгийн газрын үйл ажиллагааны хөтөлбөрт тусгагдсан цэргийн албан хаагчдын нийгмийн хамгааллын зарим хэсгийг шийдвэрлэхэд  бага боловч дэмжлэг болно гэж үзэж байгаа.


Эдгээр асуудлын талаар нийслэл болон Өмнөговь, Дорноговь, Өвөрхангай аймгийн иргэдийн Хурлын Тэргүүлэгчдийн Хурлын тогтоолоор дэмжсэн санал ирүүлсэн бөгөөд Засгийн газрын хуралдаанаар хэлэлцээд, соёрхон батлуулахаар Улсын Их Хуралд өргөн танилцуулж байна.


Хянан хэлэлцэж, шийдвэр гаргаж өгөхийг хүсье. 


Анхаарал тавьсанд баярлалаа.


С.Төмөр-Очир: Гүррагчаа сайдад баярлалаа. Ажлын хэсэгт Батлан хамгаалахын Газрын дарга, хурандаа Бадам, мэргэжилтэн, дэд хурандаа  Баярсайхан нар байгаа юм байна. 


Төсөл санаачлагчийн илтгэлтэй холбогдуулж асуулт асуух гишүүн байна уу? 


Ч.Авдай: Налайхын цэргийн анги байна, түүнийг чинь нийслэлийн өмчид шилжүүлэх гэж байгаа юм байна. Тэгээд  нийслэлтэйгээ зөвшилцсөн юм байна уу? үгүй юу, урьдчилж. Ер нь шилжүүлье гээд байгаа баахан жагсаалт байна, яг цаанаа   тэр юм нь байна уу? үгүй юу гэсэн хоёр асуулт байна.


Ж.Гүррагчаа: Тэгэхээр энэ санал оруулж байгаа зүйлүүд бол бүгдээрээ цаанаа  холбогдох газруудынхаа саналыг авсан юм. Тухайлбал нийслэлийн иргэдийн Төлөөлөгчдийн Хурлын санал бидэнд байгаа, авья гэсэн саналаа тохирсон.


Жагсаалтанд байгаа бүх барилга, байгууламжууд бол яг үнэн хэрэг дээрээ бүгдээрээ байж байгаа, ашиглагдаж байгаа, харуул хамгаалалтанд авчихсан байгаа барилга байгууламжууд байгаа.


П.Жасрай: Минийх Авдай гишүүнийхтэй адилхан хэсэг байсан. Ганцхан энд нэг л юм асуумаар байна. Энэ Буянт-Ухаагийн нисэх онгоцны буудлыг  Сэргэлэн сумын цаад руу ч гэнэ үү? Баянцогтын Лүнгийн тэр рүү ч гэнэ үү нүүлгэнэ гээд янз бүрийн  юм хэвлэлээр ярих юм. Гэтэл хоёр талаасаа орц гарцтай, даац уртаараа боломжтой, бэлэн ашиглачих юм чинь энэ чинь Налайхын зурвас байгаа. Тэгээд одоо үүнийгээ бодож ярилцсан л байдаг байгаадаа. Хэрэв тэгсэн бол тэр хэдэн орон сууцны байшин чинь одоо дуусах шахуу л юм байна билээ. Энэ зурвасыг яая гэж бодож байна вэ? гэж асуух гэсэн юм.


Ж.Гүррагчаа: Жасрай гишүүний асуултанд хариулъя. Тэгэхээр  137 дугаар ангид бүтцийн өөрчлөлт хийсэн.  137 дугаар анги бол нисдэг тэрэгний эскадрель хэлбэрээр зохион байгуулагдаж байгаа, ангийн дугаар нь өөрчлөгдсөн, аэродромын хажуу дахь техникийн барилга байгууламж, тоног төхөөрөмж нь цэргийн ангидаа цаашдаа ашиглагдана, нэгдүгээрт.


Хоёрдугаарт, Налайхын аэродромыг иргэний нисэхийн нөөц аэродром болгох талаар Батлан хамгаалах яам бид бол энэ саналыг дэмждэг. Ийм асуудал яригдах юм бол бид  дэмжинэ. Налайхын аэродром бол иргэний нисэхэд ашиглаж болох бололцоотой, иргэний нисэхэд өнөөдөр ашиглагдаж байгаа, Буянт-Ухаад бууж байгаа энэ онгоцнуудыг хүлээж авах тийм даацын чадвартай ийм аэродром байгаа юм. Энэ нь жижигхэн засвар үйлчилгээний ажил хийгдэх ёстой, гэлээ гэхдээ цоо шинэ газар аэродром барих шиг тийм хэмжээний зардал орохгүй. Бид үүнийг нэлээн санаачлагатай байдлаар иргэний  нисэхийн байгууллага, Дэд бүтцийн яаманд санал оруулж байгаа.


Түүнээс гадна манай Гадаад бодлого, аюулгүй байдлын байнгын ороон энд бас санал оруулж, дүгнэлт хийж байгаа, ер нь энэ дээр ажиллаж байгаа юм байгаа гэж илтгэмээр байна.


Э.Гомбожав: Баярлалаа. Би Налайхын хотхонтой холбоотой юм асуух гэж байна. Би өөрөө хариуцаад ажиллаж байсан юм. Энэ хоорондоо их будлиантай эд байгаа юм. Одоо тэгээд хот авья гээд шийдсэн юм байна. Тэгээд ерөөсөө танайхаас улаан мөнгө авахгүйгээр  бүх зардлыг бид даагаад явья гэж  хэлээд, ер нь авцгаая гэж байгаа юм байнаа даа. Тэр хот чинь  өөрөө өөрийгөө санхүүжүүлж яваа шүү. Үүний халаалтын зардал, тэнд гарч байгаа урсгал, их засварын бүх мөнгө танай төсөвт суучихсан явж байгаа. Гэтэл танайхаас улаан мөнгө авахгүйгээр бүгдийг нь авья гэдэг юм хэлжээ дээ, их л зоригтой ажилласан байна даа.


Ж.Гүррагчаа: Гомбожав гишүүний асуултанд хариулъя. Тэгэхээр  Налайхын цэргийн 137 дугаар  ангийн хотхоныг бид авсан төсөвтэй нь хамт шилжүүлнэ.  Одоо төсвийн үлдэгдэл 40 гаруй сая төгрөг байгаа. Түүнээс гадна энэ жил хөрөнгө оруулалтаар  цэвэрлэх байгууламжийн засвар үйлчилгээ хийхэд ЗО сая төгрөг тавигдсан байгаа, энэ ЗО сая төгрөгтэй нь бүгдийг нь хамт шилжүүлж өгөх юм. Ингэж тохирсон.


С.Төмөр-Очир: Баярлалаа. Ингээд асуулт асуухаар нэрээ ирүүлсэн гишүүд дууслаа. Асуулт  хариултаа тасалъя.


Хөрөнгө шилжүүлэх, хүлээн авах тухай Улсын Их Хурлын тогтоолын төслийн талаар Аюулгүй байдал, гадаад бодлогын байнгын хорооны дүгнэлтийг сонсоё. Дүгнэлтийг УИХ-ын гишүүн Х.Балсандорж танилцуулна. Х.Балсандорж гишүүнийг индэрт урьж байна.


Х.Балсандорж:  Улсын Их Хурлын дарга, эрхэм гишүүд ээ


Монгол Улсын Засгийн газраас 2002 оны 06 дугаар сарын 28-ны өдөр өргөн мэдүүлсэн Эд хөрөнгө шилжүүлэх, хүлээн авах тухай Улсын Их Хурлын тогтоолын төслийг Аюулгүй байдал, гадаад бодлогын болон Эдийн засгийн байнгын хороо 2002 оны 7 дугаар сарын 9-ний өдрийн хамтарсан хуралдаанаараа хэлэлцээд  дараахь дүгнэлтийг Улсын Их Хурлын  нэгдсэн хуралдаанд оруулж байна.


Монгол Улсын Ерөнхийлөгчийн 34 дүгээр зарлигаар батлагдсан “Цэргийн байгуулалтыг 2005 он хүртэл хөгжүүлэх хөтөлбөр” болон Засгийн газрын 2002 оны 69 дүгээр тогтоолыг хэрэгжүүлэхэд ажлын хүрээнд Төрийн өмчөөс аймаг, нийслэлийн өмчид эд хөрөнгө шилжүүлэх, хүлээн авах тухай асуудлыг зарчмын хувьд зөвшөөрч, шийдвэрлэх шаардлагатай байна.


Эд хөрөнгө шилжүүлэх, хүлээн авах тухай Улсын Их Хурлын тогтоолын тслийг Байнгын хорооны хуралдаанд оролцсон гишүүд 100 хувийн саналаар дэмжиж, уг тогтоолын төслийг Улсын Их Хурлын нэгдсэн хуралдаанаар хэлэлцүүлэн анхны хэлэлцүүлгээр батлуулах нь зүйтэй гэж үзлээ.


Улсын Их Хурлын эрхэм гишүүд ээ


Эд хөрөнгө шилжүүлэх, хүлээн авах тухай Улсын Их Хурлын тогтоолын төслийг анхны хэлэлцүүлгээр батлуулахаар Аюулгүй байдал, гадаад бодлогын болон Эдийн засгийн байнгын хорооноос гаргасан дүгнэлтийг хэлэлцэн  шийдвэрлэж өгөхийг хүсье.


Анхаарал тавьсанд баярлалаа. 


С.Төмөр-Очир: Балсандорж гишүүнд баярлалаа.


Одоо төслийг хэлэлцэх эсэх асуудлаар санал хураалт явуулъя. Байнгын хороо төслийг хэлэлцэх нь зүйтэй гэж үзсэн байна. Байнгын хорооны саналыг дэмжих нь зүйтэй гэсэн санал хураалт явуулъя.


Зөвшөөрсөн 
39


Татгалзсан 

4


Бүгд 


43

90,7  хувийн саналаар Байнгын хорооны санал дэмжигдэж, хэлэлцэх нь зүйтэй гэж үзлээ.


Анхны хэлэлцүүлгээр баталъя гэж байгаа.


П.Жасрай: Налайхын нисэхийн буудал энэ бол хоёр талаасаа суулттай, хоёр тийшээгээ гарцтай, ерөөсөө Монголд ховорхон зурвасын нэг л дээ. Тэгээд  тэнд хэдэн нисдэг тэрэг байх нь байна.  Тэр нь нэг цэргийн  бие даасан  анги нэртэй. Иргэний агаарын тээврийнхэн хаана ч юм бэ? учиртай том юм барих тухай  мөрөөдөөд байдаг. Буянт-Ухаагийн буудал бол зөвхөн  нэг талаасаа суулттай, хажуугийн салхитай бол болдоггүй, нэг талын суулт нь хойноосоо салхитай бол уул руугаа явчих гээд ингээд гадны томоохон онгоц авч чаддаггүй ийм болчихоод байгаа шүү дээ. 


Ийм юм байж байхад  тэгээд одоо тэр хэдэн орон сууцны байшингий нь хотын иргэдийн Төлөөлөгч авна гээд, тэгээд тэр аваад   тэр чинь жаахан хий зардал, гэтэл цэвэрлэх байгууламжийг нь Улаанбаатарын ундааны  усны эх рүү  юмаа тавьчихаад, хамаг бохир  юмаа тавьчих  гээд болохгүй, хэрэг дээрээ тавьж л байгаа л даа. Тэгээд тэр Налайхын урд руу аваачиж, цэвэрлэх байгууламжийг нь биологи цэвэрлэгээ хийхээр төсөл хийгээд явж байгаад ингээд зогсчихсон  ийм байж байгаа. Тэгэхээр энэ хэдэн байшинг нааш цааш нь  бөмбөрүүлэх нь ч яахав, магадгүй ерөөсөө энэ нисэхийн орон сууцны юмыг үүнээс нь энэ удаа хасаад, Засгийн газар Иргэний агаарын тээврийн, Батлан хамгаалахын тэгээд энэ ер нь олон улсын  онгоцны аэродромын юмаа, тэгээд тэр ундааны усны эх үүсвэрийн ариун цэврийн  шаардлагатай нь холбогдуулаад нэг жаахан цэгцтэй авч үзэх юм биш биз дээ, танай Байнгын хороо  тийм санал оруулж болоогүй юу гэж илтгэгчээс асуух гэсэн юм.  Асуулт ч юм, санал ч юм даа?


Т.Очирхүү:  Яг энэ асуудлыг хэлэлцэхэд энэ асуудал гараагүй л дээ.  Ер нь Эдийн засгийн байнгын хороон дээр иргэдээс ирсэн санал болон манай Их Хурлын гишүүдээс сонгогчдынхоо саналыг уламжлаад энэ асуудал яригдсан. Яригдахдаа ямархуу янзтай яригдсан бэ гэхээр Азийн хөгжлийн банктай  нэг судалгаа хийгээд, Иргэний нисэхийн ерөнхий газар, тэгээд  тэр Налайхын аэродром дээр үнэлгээ хийж үзсэн байгаа юм. Азийн хөгжлийн банк яагаад судалгаа хийж үзсэн бэ гэхээр зэрэг Буянт-Ухаагийн саяны Жасрай  гишүүний хэлдэг тэр нэг талын орцтой тийм байдлыг өөрчлөөд илүү өргөн хүрээтэй, нөөц аэродром байгуулахаар, түүнийгээ Төв аймагт хийхээр ингээд газраа сонгоод авчихсан байгаа.


Налайхын санал болгоод байгаа, Байнгын хорооны нэлээн олон гишүүн энэ асуудлыг тавиад байгаа. Тэгэхээр юу гэж байна вэ гэхээр нэгдүгээрт нь, хамгийн гол нь тэнд хүнд даацын карго, ачаа тээврийн онгоцыг буулгах ийм бололцоо байхгүй гэж байгаа. Налайхын аэродром бол хөнгөн байлдааны онгоцны тийм зориулалттайгаар хийгдсэн ийм зүйлээ  гэж ингэж тайлбарлаж байгаа. Гэтэл Гүррагчаа сайд  өөрийнхөө шугамаар нисэхээс тусдаа Иргэний агаарын тээврийг удирдах газраас тусдаа дүгнэлт хийгээд, тийм бишээ,  энэ  бол бололцоотой, ийм газраа гэсэн ийм хоёр дүгнэлттэй явж байгаа. Тэгээд Эдийн засгийн байнгын хороо бол Засгийн газарт юу гэсэн бэ гэхээр үүнийгээ нэг мөр болгож байж, Азийн хөгжлийн банктай, дараагийн төслийн асуудлаа ярина шүү гэсэн тийм зүйлийг л яриад байж байгаа.


 Яг орон сууцны хувьд бол орон сууц нь үүнээсээ жаахан зайдуу, нийтээд 12 орон сууц байгаа, түүний 12-ын 4 нь шилжиж байгаа, тэгээд 8 нь  Батлан хамгаалах яаманд ашиглалтгүй байгаа орон сууцууд. Тэр орон сууцыг буулгаж аваад Батлан хамгаалах ашиглавал ашиглаад ингээд явах юм.


Тэгэхээр зэрэг одоо түүнийг ингээд Засгийн газар дээр шийдэх асуудлыг хүлээсээр байтал тэнд амьдарч байгаа хүмүүсийн эрх ашиг хохирно, тэгээд орон сууцны хороолол нь ерөөсөө ямар нэгэн дэмжлэггүй, хараа хяналтгүй ийм байдалд орчихоод байгаа учраас үүнийг нь Засгийн газрын оруулсан саналаар нь дэмжээд өгчихвөл яасан юм бэ гэсэн бодолтойгоор хандсан байх гэж бодож байна. Түүнээс гишүүд  ерөнхийдөө үүнийг мэдэж байгаа. Жасрай гуайн тавиад байгаа асуудал ийм хоёрдмол  байдалтай байгаа. Энэ асуудлыг Гадаад бодлого, аюулгүй байдлын байнгын хороо бас анхаарч байгаа юм байна. Манай Байнгын хороо энэ асуудлыг бас сөхөж тавиад байгаа юм, эцсийн дүгнэлт гараагүй. Эцсийн дүгнэлтийг Засгийн газар гаргах ёстой, гэхдээ үүнийг орон сууцтай нь холбоод хэрэггүй байх гэж бодож байна, тэр шилждэгээрээ шилжээд явж л байвал яасан юм бэ гэсэн ийм бодолтой байгаа юм. Би Байнгын хорооны гишүүдийг төлөөлж яриагүй, яагаад гэвэл энэ асуудал сөхөгдөөгүй, ер нь Байнгын хороон дээр яригдаж байсан асуудлыг л ярьж байна.


С.Төмөр-Очир: Баярлалаа. Санал хураалтаа явуулъя. Хэлэлцэх эсэхийг нь шийдсэн. Байнгын хорооны дүгнэлтэнд  анхны хэлэлцүүлгээр батлах нь зүйтэй гэсэн горимын санал  гаргасан байгаа. Горимын саналыг дэмжье гэдгээр санал хураалт явуулъя.

78,3  хувийн саналаар горимын санал дэмжигдлээ.


Одоо горимын санал дэмжигдсэн учраас  Хөрөнгө шилжүүлэх, хүлээн авах тухай  Улсын Их Хурлын тогтоолыг баталъя гэдгээр санал хураалт явуулъя.

76,1  хувийн саналаар тогтоол батлагдлаа.


Ажлын хэсгийнхэнд баярлалаа.


Уг асуудлыг 17 цаг 55 минутад дуусав.


Дараагийн асуудал байна. 


Тав. Нөхөн сонгууль  товлон зарлах болон сонгуулийн  зардлын хэмжээг тогтоох тухай Улсын Их Хурлын тогтоол хэлэлцье.



Нөхөн сонгууль  товлон зарлах болон сонгуулийн  зардлын хэмжээг тогтоох тухай Улсын Их Хурлын тогтоолын талаар  Төрийн байгуулалтын байнгын хорооны дүгнэлтийг сонсоё. Төрийн байгуулалтын байнгын хорооны дүгнэлтийг Улсын Их Хурлын Байнгын хорооны дарга Д.Дэмбэрэл танилцуулна. Дэмбэрэл даргыг индэрт урьж байна.


Д.Дэмбэрэл: Улсын Их Хурлын дарга, эрхэм гишүүд ээ


Улсын Их Хурлын Сонгуулийн 36 дугаар тойрогт нөхөн сонгууль явуулахтай холбогдуулж, Улсын Их Хурлаас гарах тогтоолын төслүүдийг Төрийн байгуулалтын байнгын хороо  2002 оны 7 дугаар сарын 9-ний өдрийн хуралдаанаараа хэлэлцээд дараахь саналыг гаргаж байна. Үүнд:

 
1.Улсын Их Хурлын 36 дугаар тойрогт явуулах нөхөн сонгуулийг 2002 оны 7 дугаар сарын  25-ны өдрөөс эхлэн товлон зарлах. Санал хураалтыг 2002 оны  9 дүгээр сарын 8-ны “Ням” гаригт явуулах.

 
2.Нөхөн сонгуульд зарцуулах зардлын хэмжээг  Сонгуулийн ерөнхий хорооноос тооцон гаргасны дагуу  8 сая З24 мянган төгрөгөөр батлах нь зүйтэй гэж үзлээ.

Дээрх төслүүдтэй холбогдуулан Улсын Их Хурлын гишүүдээс зарчмын зөрүүтэй санал гаргахгүй бол анхны хэлэлцүүлгээр батлах боломжтой гэж  Байнгын хороо үзлээ.

Анхаарал тавьсанд баярлалаа. 


С.Төмөр-Очир: Дэмбэрэл даргад баярлалаа.  Ажлын хэсэгт Сонгуулийн Ерөнхий хорооны дарга  Ч.Ядамсүрэн, Сонгуулийн Ерөнхий хорооны ахлах мэргэжилтэн  Д.Баяндүүрэн, УИХ-ын Тамгын газрын хуулийн зөвлөх Д.Насанжаргал, Төрийн байгуулалтын байнгын хорооны зохион байгуулагч Чагдаадорж  нар оролцож байна. 


Байнгын хорооны санал дүгнэлтийг сонслоо. Асуулт асуух гишүүн байхгүй байна.


Нөхөн сонгууль  зарлах тухай болон Сонгуулийн зардлын хэмжээг  тогтоох тухай тогтоолын төслийг хэлэлцэх эсэх асуудлаар санал хураалт явуулъя. Байнгын хороо хэлэлцэх нь зүйтэй гэж үзсэн байна. 


Байнгын хорооны саналыг дэмжье гэдгээр санал хураалт явуулъя.

77,8 хувийн саналаар хэлэлцье гэж тохирлоо.


Тогтоолын төслийг анхны хэлэлцүүлгийг хамт явуулъя гэсэн байна. Байнгын хорооноос зарчмын зөрүүтэй санал гараагүй учраас энэ горимоор санал хураалт явуулъя.

95,5 хувийн саналаар  горимын санал дэмжигдлээ.


Одоо  Нөхөн сонгууль зарлах тухай Улсын Их Хурлын тогтоолын төслийг баталъя гэдгээр санал хураалт явуулъя.

            90,9 хувийн саналаар  батлагдлаа.


Дараа  нь  Сонгуулийн зардлын хэмжээг тогтоох тухай Улсын Их Хурлын тогтоолыг баталъя.

88,6 хувийн саналаар  Сонгуулийн зардлын хэмжээг тогтоох тухай УИХ-ын тогтоолын төсөл батлагдлаа.

Ажлын хэсгийнхэнд баярлалаа.

Гурав, дөрвөн редакци байна.  Гэрээ соёрхон батлах тухай  Монгол Улсын Засгийн газар  Олон улсын хөгжлийн ассоциацийн хооронд 2002 оны 6 сарын 21-ний өдөр байгуулсан Тогтвортой амьжиргаа төслийн зээлийн гэрээг  Засгийн газрын  өргөн мэдүүлснээр соёрхон батлах тухай эцсийн найруулга байна, энэ дээр саналтай гишүүн байна уу? саналтай гишүүн байхгүй байна, редакци сонслоо. 

Дараа нь мөн Хэлэлцээр соёрхон батлах тухай Монгол Улсын Засгийн газар БН Куба улсын Засгийн газар хоорондын 2001 оны 11 дүгээр сарын  9-ний өдрийн Гавана хотноо гарын үсэг зурсан худалдааны хэлэлцээр байна. Редакци дээр саналтай гишүүн байна уу? Алга байна. Редакци сонслоо.

Дараа нь Прокурорын байгууллагын тухай хууль байна. Саналтай гишүүн байна уу?  Редакци сонслоо.

Дараа нь Шүүхийн тухай хууль байна. Саналтай гишүүн байна уу? 

Д.Дэмбэрэлцэрэн:  Баярлалаа. Эцсийн найруулга дээр бид  суугаад  нэлээн сайн үзсэн. Гэхдээ сая тарсан найруулгыг үзэхээр ганц хоёр үг хасах, цэг таслал тавих ийм юмнууд байна билээ, ёсчилохоор бид нар хийгээд өгчих зөвшөөрөл өгөөч ээ гэж хүсч байна.

С.Төмөр-Очир: Манай ажлын хэсгийнхэн Дэмбэрэлцэрэн гишүүний саналыг авч байгаад ёсчилохын өмнө тэр цэг, таслалыг сайн хараарай. Ингээд редакци сонслоо.

Иргэний хуульд нийцүүлэн нэмэлт, өөрчлөлт оруулах тухай хуулийн төслүүд гээд 31 хууль байна. Энэ дээр редакци дээр саналтай хүн байна уу? Алга байна. Эцсийн найруулга 31-ийг сонслоо.

Баярлалаа. Ингээд өнөөдрийн нэгдсэн хуралдаанаар  хэлэлцэх асуудал дууслаа.

Хуралдаан 18 цаг 10 минутад дуусав. 

Соронзон бичлэгээс буулгасан:

Хуралдааны нарийн

бичгийн дарга





Д.ЦЭНДСҮРЭН
